
Бауыржан 
БЕРІКҰЛЫ

Брифинг барысында Ішкі істер мини-
стрі, полиция генерал-лейтенанты Ерлан 
Тұрғымбаев: «Мемлекет басшысының 2019 
жылғы 18 наурыздағы №879 Жарлығына 
сәйкес биылғы жылғы 17 қазан мен 1 қара-
ша аралығында ішкі істер органдарының 
басшы құрамына кезектен тыс аттестаттау 
өткізілді», – деп, аттестацияны Президент 

Әкімшілігі басшысының төрағалығымен 
Президент жанындағы Жоғарғы аттестаттау 
комиссиясы өткізгенін, комиссия құрамына 
Қауіпсіздік Кеңесінің Хатшысы, Президент 
Әкімшілігі Басшысының құқықтық мәсе-
лелер жөніндегі орынбасары және құқық 
қорғау және арнайы органдарының басшы-
лары кіргенін тілге тиек етті.

Ведомство басшысының айтуынша, аттес-
таттаудың негізгі мақсаттары: полицияның 
сервистік модельге көшу жағдайында кәсіби 
дайындық деңгейін, құқықтық мәдениетін 
және халықпен жұмыс істеу қабілетін 
анықтау; басшы құрамды жаңарту және 
кадр резервін қалыптастыру; білікті емес 
немесе заманауи талаптарға жауап бер-
мейтін басшылардан босату. Кезектен 
тыс аттестаттауға комитеттер (әкімшілік 

полиция және көші-қон қызметі), орталық 
аппарат және өңірлер департаменттерінің, 
ІІМ жоғары оқу орындарының басшылары 
лауазымдарын атқаратын қызметкерлер 
және олардың орынбасарлары кірген.

– Өздеріңіз білетіндей, кезектен тыс 
аттестаттау мерзімі сәуір айынан қазан 
айына ауыстырылды. Алайда, жүргізіліп 
жатқан кадр және сыбайлас жемқорлыққа 
қарсы саясат шеңберінде осы кезеңде біз 
басшылық құрамды айтарлықтай жаңарт-
тық. Бұл жұмысты біз жұртшылықты 
кадрлық шешімдері туралы ақпараттан-
дыра отырып, ашық жүргіздік, – деді 
министр.

Аттестациялауда бірінші басшылардың 
60%-ы (21) жаңартылған. Олардың ішінде: 
ІІМ орталық аппаратының 12 басшысы 
(әкімшілік полиция, Штаб, криминалдық 
полиция, тергеу, экстремизмге, есірткі қыл-
мысына қарсы іс-қимыл, өзіндік қауіпсіздік, 
кадр саясаты, ішкі аудит, жедел-криминалис-
тикалық және 2 жедел департаменттің), 
аумақтық полиция департаменттерінің 
9 бастығы ауыстырылды. Атап айтқан-
да, олар – Нұр-Сұлтан қаласы, Ақмола, 
Ақтөбе, Атырау, Қарағанды, Қызылорда, 
Павлодар, Солтүстік Қазақстан облыстары 
және Көліктегі Полиция департаменттері. 
Сондай-ақ, орталық аппаратта 15 (38-ден 
немесе 39%-дан) бастықтың орынбасары 
және аумақтық полиция департамент-
терінде 35 орынбасар (90-нан немесе 39%) 
жаңартылған. 

Жоғары оқу орындарында басшылардың 
40%-ы (24-тен 10-ы) жаңарды. Барлығы 
бірінші басшылар  (4) және 6 орынбасар 
(Қарағанды Академиясы – 3, Алматы – 2 
және Қостанай – 1) ауысты. Әңгімелесу 
қорытындысы бойынша 19 (12%) басшы 
жоғары лауазымға ұсынылды.

Мас күйде рөлге 
отыру – қылмыс! 

МАРАПАТ
Қызды құтқарған 
қос батыр

КЕЗЕКТЕН ТЫС АТТЕСТАЦИЯ НӘТИЖЕСІ

Кеше ІІМ-де «Ішкі істер 
органдарының басшы құра-
мын кезектен тыс аттестаттау 
қорытындысы» тақырыбында 
брифинг өтті. 

РЕСПУБЛИКАЛЫҚ ҚҰҚЫҚТЫҚ, ҚОҒАМДЫҚ-САЯСИ ГАЗЕТІ

5
АКЦИЯ

Қаһармандар – 
халық арасында

SAQSHY
«КОМПОЗИТОР» 

ФИЛЬМІН ЖОҒАРЫ 
БАҒАЛАДЫ

«Қазақстандық актриса Аружан 
Ж а з ы л б е к о в а  м е н  п р о д ю с е р 
Джонатан Шенді  «Композитор» 
фильмі Golden Screen Awards сый-
лығының төрт номинациясын жеңіп 
алуымен құттықтаймыз. Елбасы 
фильмді жоғары бағалады», – деп 
жазды Тұңғыш Президент - Елбасы 
Нұрсұлтан Назарбаевтың баспасөз 
х а т ш ы с ы  А й д о с  Ү к і б а й  t w i t t e r 
парақшасында. 

Еске салсақ, Қазақстан мен Қытай 
бірлесіп түсірген «Композитор» 
фильмі Лос-Анжелес (АҚШ) қала-
сында өткен 4-ші кезекті «Golden 
screen awards» марапаттау шара-
сында жылдың «Ең үздік киносы», 
«Ең үздік музыка»,  «Ең үздік ер 
адам рөлі»  және «Ең үздік  әйел 
рөлі» сынды 4 номинация бойынша 
марапатталды. 

«Композитор» фильмінің тұсау-
кесері осы жылдың 17 мамыр күні 
елордада өткен болатын.

КОМИССИЯНЫҢ 
АЛҒАШҚЫ ОТЫРЫСЫ

Үкімет басшысының орынбасары 
Роман Скляр елордада электр энер-
гиясының ажыратылу себептерін 
анықтау жөніндегі комиссияның 
алғашқы отырысын өткізді. 

П р е з и д е н т  Қ а с ы м - Ж о м а р т 
Тоқаевтың тапсырмасымен Нұр-
Сұлтанның сол жағалауында электр 
энергиясының өшіп қалу себептерін 
а н ы қ т а у  ж ә н е  о с ы  п р о б л е м а н ы 
шешу үшін алдын ала шаралар қол-
дану мақсатында құрылған арнайы 
комиссияның алғашқы отырысы 
өтті. 

О т ы р ы с  а я с ы н д а  Э н е р г е т и к а 
министрлігіне жарықтың ағытылу 
себептерін анықтау үшін шұғыл түр-
де сараптама жүргізу тапсырылды, 
алдағы уақытта осындай жағдайлар 
қайталанбауы үшін тиісті тексеріс 
ж ү р г і з у  қ а ж е т т і г і  а т а л ы п  ө т т і . 
Комиссия жұмысы жедел режимде 
жалғасуда. 

Еске салсақ, Мемлекет басшысы 
Қ. Тоқаев елорданың басым бөлігінде 
жарықтың сөніп қалуына әкеп соқ-
тырған апатты жағдайға байланысты 
Үкіметке арнайы комиссия құруды 
тапсырған еді.

АБАЙ ЕСКЕРТКІШІ – 
ӘЛЕМ АСТАНАЛАРЫНДА

2020 жылы қазақтың ұлы ақы-
ны Абайдың ескерткіші әлемнің 
бірқатар елінің астанасында орна-
тылады. 

Сыртқы істер министрлігі баспасөз 
қызметінің мәліметінше, еліміздің 
сыртқы саясат ведомствосы Абай 
жылында Германия, Аустрия, Италия, 
Болгария, Ресей, Грузия, Үндістан, 
Латвия,  Моңғолияның бас қала-
ларында қазақтың ұлы ақынының 
ескерткішін орнату мәселесін қолға 
алған. 

«Осы ретте Қазақстанның Ресейдегі 
Елшілігі 2006 жылы Мәскеу қаласын-
да ашылған Абай ескерткішін заман 
талабына сай өзгертіп, жаңа үлгіде 
қайта жасап орнату туралы ұсыныс 
енгізуде. Мәдениет және спорт мини-
стрлігі мен Шығыс Қазақстан облысы 
әкімдігі шет елдерде Ұлы ақынның 
8 ескерткішін орнатуға атсалысуын 
сұраймыз», – делінген министрлік 
ақпаратында. 

Естеріңізге сала кетсек, таяуда 
А қ о р д а д а  М е м л е к е т т і к  х а т ш ы 
Қырымбек Көшербаевтың төраға-
л ы ғ ы м е н  А б а й д ы ң  1 7 5  ж ы л д ы қ 
мерейтойын дайындау және өткізу 
жөніндегі  мемлекеттік комиссия 
отырысы өткен болатын. Сол жиында 
2020 жылдың 8 қаңтарында елорда-
дағы «Қазақстан» орталық концерт 
залында Хәкім Абайдың 175 жылдық 
мерейтойының басталуына арналған 
салтанатты шара өтетіндігі белгілі 
болды.

ӨЗЕКТІ
Тұрмыс пен 
қылмыс

Кадр саясаты басқармасы 
б а с т ы ғ ы н ы ң  о р ы н б а с а р ы 
Гүлмира Жаңабекова поли-
цейлердің стандарты бойынша 
презентация көрсете отырып, 
қазіргі полиция қызметкері – өз 
елінің патриоты, қызметке адал, 
қоғам мен мемлекеттің заңды 
мүдделерін қорғауды қамта-
масыз ету қажеттілігін атап 
өтті.

Қостанай облысы ПД Өзіндік 
қауіпсіздік басқармасының 
бастығы полиция қызметкер-
лерінің стандарты туралы айта 
келе, сыбайлас жемқорлыққа 
қарсы жұмыстың маңызды 
екеніне тоқталды.

Мемлекет басшысының қаты-
суымен сәуір айында өткен ІІМ 
алқа отырысында Ішкі істер 
министрі Ерлан Тұрғымбаев 
сыбайлас жемқорлыққа қар-
сы ымырасыз күресті негізгі 
бағыттардың бірі және ішкі 
істер органдарының табысты 
реформаларының мақсаты 
ретінде белгіледі.

Алға қойылған міндеттерді 
о р ы н д а у  б а р ы с ы н д а  ж ә н е 
2019-2021 жылдарға арналған 
полицияны жаңғырту бойын-
ша Жол картасын іске асыру 

нәтижесінде Қостанай облы-
сында полиция қызметкерлері 
арасында жалпы қылмыстық 
және сыбайлас жемқорлық 
қылмыстардың 34%-ға, оның 
ішінде сыбайлас жемқорлық 
сипатындағы қылмыстардың 
55,5%-ға төмендеуі байқалады.

Өткен жылмен салыстыр-
ғанда ішкі істер органдары 
қызметкерлерінің қылмыстық 
жауапкершілікке тартылуы 
42,9%-ға азайған. Жыл басынан 
ӨҚБ қызметкерлері 206 рейд-
тік іс-шара өткізді. 36 полиция 
қызметкері ЖҚЕ бұзғаны үшін 
әкімшілік жауапкершілікке 
тартылды.

Сыбайлас жемқорлыққа қар-
сы атмосфераны құру заңна-
малық шаралармен, сондай-ақ, 
осы бағыттағы бастамалармен 
қол жеткізілетінін атап өту 
қажет. Мысалы, жақында сот-
талған сыбайлас жемқорларды 
мерзімінен бұрын шартты түрде 
босатуға тыйым салу ұсынылды.

– Бұл шара уақытылы және 
полициядағы ішкі заңдылық 
идеологиясының өзгеруіне 
ықпал етеді деп санаймын, – 
деді ӨҚБ бастығы Жәнібек 
Камзенов.

Жүйелі жұмыстың арқасында 
ведомство әрбір төтенше оқиғаға 
баға береді және проблемалар-
дың шеңберін белгілейді.

– Жұртшылықпен кездесу 
мүмкіндігін пайдалана отырып, 
менің жеке фейсбук парақшам 
ашылғанын, оған полицейлердің 
құқыққа қарсы әрекеттері тура-
лы хабарламалармен жүгінуге 
болатынын мәлімдеймін. Бұл 
диалог ішкі істер органдары-
ның қызметкерлері тарапынан 
құқыққа қарсы әрекеттердің 
жолын кесуге және жол бер-
м е у г е  б а ғ ы т т а л а т ы н  б о л а -
д ы ,  –  д е п  ж а л ғ а с т ы р д ы 
Ж. Камзенов.

Ол маңызды үрдістерді де 
атап өтті: түсіндіру жұмысы 

мен халықпен кері байланыс 
механизмдерін құру арқасын-
да полиция қызметкерлеріне 
қатысты зорлық-зомбылықты 
қолданумен байланысты фак-
тілер саны 21%-ға азайды. Бұған 
тәртіп сақшыларының іс-әре-
кеттеріне ӨҚБ-ға шағымда-
н у ғ а  б о л а т ы н ы н  а т а п  ө т у 
қажет.

Билік өкілдерін қорлауға 
байланысты фактілер саны да 
азайды. Мұндай фактілер биыл 
19%-ға төмендеген.

Жиынға Полиция департа-
ментінің бастығы, полиция гене-
рал-майоры Бекет Аймағамбетов 
қатысты.

Қостанай облысының 
ПД баспасөз қызметі

ЗАҢ МЕН ТАЛАП ЖАЛПЫҒА ОРТАҚ
ОТЫРЫС

Қостанай облысының Полиция департаментін-
де Консультативтік-кеңесші органның отырысы 
өтті. Қоғамдық ұйымдар мен БАҚ өкілдері поли-
ция қызметкерінің қандай қасиеттерге ие болуы 
керектігін кеңінен талқылады.

Ведомство басшысы полиция 
л е й т е н а н т ы  Е р а с ы л  М ұ р а т 
пен полиция сержанты Бекзат 
Омашевқа жеделдік танытып, 

батылдық көрсеткені үшін алғысын 
білдіріп, ІІМ-нің «Құқық тәртібін 
қамтамасыз етуге қосқан үлесі 
үшін» медалімен марапаттады.

Полиция қызметкерлерін мара-
паттау Нұр-Сұлтан қаласында 
министрлік орталық аппаратының 
қызметтері мен бөліністері басшы-
ларының қатысуымен өтті.

«Мыңдаған жас қызметкер 
күн сайын азаматтарымыздың 
тыныштығы мен қауіпсіздігін 
қамтамасыз ету жолында қызмет 
етуде. Оларға әртүрлі жағдайларда 
жұмыс істеуге тура келеді, олар 
атақ үшін емес, өзінің қызметтік 
және азаматтық борышына сәйкес 
батырлық әрекеттер жасайды. 
Сіздердің батыл істеріңіз осы-
ның дәлелі және барлық жеке 
құрамға үлгі», – деп атап өтті 
Ерлан Тұрғымбаев.

ІІМ қызметкерлері (құтқарушы-
лар, полицейлер, Ұлттық ұланның 
әскери қызметшілері) жыл сайын 
оттан, суға батудан, суицид әре-
кетінен және жазатайым оқиға-
лардан 10 мыңнан астам адамды 
құтқарады.

ІІМ баспасөз қызметі

Қызды құтқарған қос батыр
МАРАПАТ

Ішкі істер министрі,  полиция генерал-лейтенанты Ерлан 
Тұрғымбаев Қарағандыда қызды құтқарып қалған патрульдік 
полиция қызметкерлерін қабылдады.

Шара барысында БҰҰ мен өзге 
де халықаралық ұйымдардың, 
сондай-ақ, Венгрия, Ұлыбритания, 
АҚШ және Швецияның құзыретті 
органдарының өкілдері терроризм 
насихатына қарсы күрес, жастарды 
зорлықшыл экстремизмнің алдын 
алу және күрес шараларына тарту 
мүмкіндіктері, сондай-ақ, елге 
шетелдік қарулы террористердің 
қайтып келу қатері мәселелерін 
талқылады.

Конференция қатысушыла-
ры алдында сөз сөйлеген Ішкі 
істер министрі Е. Тұрғымбаев 
Қазақстанның терроризмге және 
өзге де заманауи қатерлерге қарсы 
күрес стратегиясы туралы баяндап, 
Тұңғыш Президент – Елбасы Н.Ә. 
Назарбаевтың шешуші халықа-
р а л ы қ  б а с т а м а л а р ы н а  н а з а р 
аударды. Осы бастамалар нәти-
жесінде 2018 жылдың қыркүйек 
айында Нью-Йоркте өткен БҰҰ 
Бас Ассамблеясының 73-сессиясы 
барысында Терроризмнен ада 
әлемге қол жеткізетін кодекске 
қол қойылып, бүгінде оған БҰҰ-

ға мүше 80 мемлекет қосылып 
отыр. 

Х а л ы қ а р а л ы қ  т е р р о р и з м г е 
қарсы күрестің тиімді мысалда-
рының бірі ретінде Президент 
Қ.К. Тоқаевтың тікелей бақыла-
уымен Қазақстан азаматтарын 
Сириядан қайтару бойынша жүр-
гізілген гуманитарлық операци-
яны айтуға болады. Нәтижесінде 
500-ден астам Қазақстан азаматы 
Отанға оралды, олардың көбі – 
әйелдер мен балалар. Елге келген-
нен кейін мемлекеттік органдарды 
және үкіметтік емес ұйымдарды 
тарта отырып, оларға бейбіт өмір-
ге бейімдеу үшін қажетті көмек 
шаралары жасалуда.

Соның ішінде Сирия аумағында 
халықаралық террористік ұйымдар 
қатарында әскери іс-қимылдарға 
қатысқан адамдар да Қазақстанға 
қайтарылып, қылмыстық жауап-
кершілікке тартылуда.

Қазақстанның өз азаматтарын 
әскери қақтығыстар аймағынан 
қайтару тәжірибесі  БҰҰ Бас 
Хатшылығы мен халықаралық 

конференция қатысушылары 
тарапынан жоғары бағасын алды.

С о н д а й - а қ ,  І І М  б а с ш ы с ы 
Қазақстанда азаматтардың ради-
калды идеология құрығына қайта 
түсуінің және түзеу мекемелерінде 
таралуының алдын алу бойынша 
кешенді жұмыстар жүріп жатқа-
нын атап өтті.

«Қазақстан басшылығы тер-
роризммен ғаламдық деңгейде 
күресуге әлемдік қауымдастықтың 
кешенді шаралары қажет деген 
ұстанымда», – деді Е. Заманбекұлы.

Одан бөлек, Ішкі істер мини-
стрі халықаралық конференция 
шеңберінде БҰҰ Бас хатшысы-
ның орынбасары – Терроризмге 
қарсы басқарма (ТҚБ) басшысы 
Владимир Воронковпен кездесті.

Е. Заманбекұлы БҰҰ ТҚБ-ның 
Терроризмнен ада әлемге қол 
жеткізу кодексін дамытуға қолдау 
көрсеткені үшін алғысын жеткізді.

БҰҰ ТҚБ басшысы терроризм 
мен экстремизмнің алдын алуға 
бағытталған кешенді шараларды 
іске асырудағы Қазақстанның 
к ө ш б а с ш ы л ы ғ ы н  а т а п  ө т і п , 
Қазақстан Республикасының тер-
рористік қауіптерден аймақтық 
қауіпсіздікті қамтамасыз етудегі 
үлесін жоғары бағалады.

ІІМ баспасөз қызметі

Терроризммен ғаламдық күрес
Ішкі істер министрі,  полиция генерал-лейтенанты Ерлан 

Тұрғымбаев Будапешт қаласында (Венгрия) өткен «Терроризмге 
бастайтын радикализмнің алдын алу: аймақтық саясат шаралары 
және тәуекелдердің азаюы» атты халықаралық конференцияға 
қатысты.

КОНФЕРЕНЦИЯ

Кездесу барысында тараптар 
Қазақстан мен Венгрия халықта-
рының ортақ тарихи тамыры мен 
рухани жақындығына негіздел-
ген екі ел арасындағы екіжақты 
қарым-қатынастардың дамуын 
атап өтті.

Келіссөздер аясында құқық 
қорғау саласындағы екіжақты 
ынтымақтастыққа ерекше көңіл 
бөлінді.

Ұйымдасқан қылмысқа, терро-
ризмге, есірткі құралдары мен 
психотроптық заттардың заң-
сыз айналымына қарсы күрес-
тегі ынтымақтастық жөніндегі 
үкіметаралық Қазақстан-Венгрия 
комиссиясы қылмысқа, әсіресе 
терроризмге және экстремизмге, 
трансұлттық ұйымдасқан топтар-
дың қызметіне, есірткі қылмысы-
на, сондай-ақ, заңсыз көші-қонға 
байланысты жалпы қатерлердің 
өсуі жағдайында алдын алу және 
оған қарсы күрес саласындағы 
шараларды талқылайды.

Сондай-ақ, кездесу барысында 
министрлер екі елдің полиция 

в е д о м с т в о л а р ы н  р е ф о р м а -
л а у  т у р а л ы  п і к і р  а л м а с т ы . 
Венгриялық тарап 2015 жылғы 
реформаның нәтижелері туралы 
хабардар етті, бұл қазақстандық 
әріптестердің қызығушылығын 
тудырды.

Қазақстандық тарапты венгр 
полициясының халыққа қызмет 
көрсетудің сервистік моделіне 
көшуі және біздің елде осындай 
тәсілдерді енгізу мүмкіндігі бой-
ынша тәжірибе қызықтырды.

С а п а р  б а р ы с ы н д а 
Қазақстанның ІІМ делегациясы 
Венгрия ІІМ полиция академия-
сының қызметімен, сондай-ақ, 
Будапешт қаласының жедел 
басқару және патрульдік поли-
ция орталығының жұмысымен 
танысты.

Кездесу қорытындысы бой-
ынша тараптар Қазақстан мен 
Венгрия полициясы қызметінің 
түрлі бағыттары бойынша ынты-
мақтастықты әрі тәжірибе алма-
суды жалғастыруға ниет білдірді.

ІІМ баспасөз қызметі

Тәжірибе алмасуға 
уағдаласты

Будапештте (Венгрия) Қазақстанның Ішкі істер министрі, 
полиция генерал-лейтенанты Ерлан Тұрғымбаев Венгрия Премьер-
Министрінің орынбасары, Ішкі істер министрі Шандор Пинтермен 
кездесті.

ІССАПАР

8 қарашада Нью-Дели қаласын-
да Үндістан Республикасының 
Ішкі істер министрі Амит Шах 
м ы р з а н ы ң  т ө р а ғ а л ы ғ ы м е н 
Шанхай ынтымақтастық ұйымы-
на (ШЫҰ) мүше мемлекеттердің 
төтенше жағдайлардың алдын алу 
және оларды жою мәселесімен 
айналысатын ведомстволары 
басшыларының оныншы кеңесі 
өтті.

Кеңеске Үндістан, Қазақстан, 
Қытай,  Қырғызстан,  Ресей, 
Өзбекстанның төтенше жағдай-
лар ведомстволарының басшы-
лары мен өкілдері, Пәкістан мен 
Тәжікстан дипломатиялық өкіл-
діктерінің басшылары, сонымен 
қатар, ШЫҰ хатшылығының 
өкілдері қатысты.

Қазақстан тарапынан Ішкі 
істер министрінің орынбасары 
Ю . В .  И л ь и н  м е н  Т Ж К 
Халықаралық ынтымақтастық 
б а с қ а р м а с ы н ы ң  б а с ш ы с ы 
А.С. Григорян өкілдік етті.

Кеңес барысында делегация 
басшылары тоғызыншы кеңес 
өткізілген сәттен ШЫҰ мүше 
мемлекеттерде орын алған ең 
ірі (ауқымды) төтенше жағдай-
лар туралы баяндама жасады, 
сонымен қатар,  ШЫҰ шең-
берінде төтенше жағдайлардың 
алдын алу және оларды жою 

саласындағы ынтымақтастық 
перспективалары туралы пікір 
алмасты.

Кездесуге қатысушылар ерте 
хабарлауды қоса алғанда, ТЖ 
туралы жедел ақпарат алмасу 
үшін тура байланыстар орна-
т у  м а қ с а т ы н д а  а қ п а р а т т ы қ 
өзара іс-қимыл мәселелеріне 
ерекше көңіл бөлуге;  дүлей 
зілзалаларды басқарудың түрлі 
аспектілері бойынша мүдделі 
тараптарға оқыту және алмасу 
бағдарламаларын алға басты-
руға; жер сілкінісі салдарын 
жою және су тасқынымен күрес 
бойынша бірлескен жаттығу-
ларды өткізуге жәрдемдесуге; 
«болашақ тәуекелдердің алдын 
алу» мақсатында ШЫҰ мүше 
мемлекеттерінде дүлей зілза-
лаға тұрақты инфрақұрылым-
д ы  д а м ы т у  м а қ с а т ы н д а 
ынтымақтастықты орнатуға 
келісті.

Кеңес қорытындысы бойынша 
Хаттамаға қол қойылып, ШЫҰ 
мүше мемлекеттерінің үкіметтері 
арасындағы төтенше жағдайлар-
ды жоюда көмек көрсету кезінде 
өзара іс-қимыл жасау туралы 
келісімді жүзеге асыру бойынша 
2020-2021 жылдарға арналған 
жоспар бекітілді.

ІІМ ТЖК баспасөз қызметі 

ТЖ-ға қарсы 
үкіметаралық хаттама

Үндістанда ШЫҰ мүше мемлекеттердің төтенше жағдайлардың 
алдын алу және оларды жою мәселесімен айналысатын 
ведомстволары басшыларының оныншы кеңесі өтті.

КЕҢЕС

Ақпараттандыру және байланыс 
саласындағы құқық бұзушылықтар-
дың жолын кесу және ашу, сон-
дай-ақ, еркін айналымда тыйым 
салынған өнімдерді заңсыз даяр-
лайтын, көбейтетін және тарататын 
адамдарды анықтау үшін «Anti-
Fraud» жедел-профилактикалық 
іс-шарасы жүргізілді.

Екі күндік операция барысында 
осындай 104 құқық бұзушылық, 
оның ішінде интернет-пайдала-
нушыларға қатысты 46 алаяқтық, 18 
авторлық және сабақтас құқықтар-
ды бұзу, ақпараттандыру және 
байланыс саласында 13 құқық 
бұзушылық, ІТ-технологияларды 
пайдаланы отырып жасалған 12 
ұрлық, 9 порнографияны және  
арнайы техникалық құралдарды 
таратудың 6 фактісі анықталды.

П о л и ц и я  е р к і н  а й н а л ы м д а 
жүрген тыйым салынған мыңнан 
аса өнімді тәркіледі, операция-
ға даярлық барысында бұрын 

жасалған 140 интернет-алаяқтық 
ашылды.

Мәселен, Алматы қаласында 
Жамбыл облысының тумасы ұстал-
ды, ол сауда интернет-алаңдарында 
автобөлшектерді сату және жеткізу 
туралы жалған жарнамалар орна-
ластырып, ақшаны банктік карточ-
калармен алып, кейін жарнамалар-
ды жойған және абоненттік нөмірін 
ажыратқан. Қазіргі уақытта оған 
қатысты алаяқтықтың осындай 
10-нан аса фактісі дәлелденді. 

С о ң ғ ы  ж ы л д а р ы  и н т е р н е т 
желісін алаяқтық мақсатында 
пайдалана отырып жасалатын 
құқық бұзушылықтардың саны 
өсуде. Адамдарды алдау үшін ала-
яқтар әлеуметтік желілерді, сауда 
интернет-алаңдарын пайдаланады, 
жалған интернет-дүкендер, «фейк-
тік» (жалған) парақшалар және 
сайттар құрады. 

О с ы ғ а н  б а й л а н ы с т ы ,  І І М 
қауіпсіздік шараларын еске салады:

– құпия сөздерді үнемі ауысты-
рып отырыңыздар, олар күрделі 
болуы қажет;

– төлем жүйелеріндегі барлық 
қауіпсіздік жүйелерін қосыңыздар: 
смс растау, ІР-мекенжайларды 
қадағалау, 3D-secure және т.б.;

– картаны қараусыз қалдыр-
маңыздар,  өз  деректеріңізді 
ешкімге бермеңіздер, өйткені пла-
стикті картадан ақшалай қаражат 
алу үшін картаның нөмірін және 
CVV-кодын (картаның артындағы 
соңғы үш сан) білген жеткілікті;

– Картаны мобильді банк қыз-
метіне қосыңыз.

Банктер және төлем жүйелері 
ешқашан хат жолдамайды, олар-
дың қызметкерлері өз клиенттеріне 
олардың шоттарының деректерін 
жолдау туралы өтінішпен қоңырау 
шалмайтынын есте сақтау қажет.

Ақпараттандыру және байланыс 
саласындағы құқық бұзушылықтар-
дың жолын кесу және ашу бойын-
ша жұмыс жалғасуда.

ІІМ Криминалдық 
полиция департаменті

Интернет алаяқтығы артып келеді
Қазақстанда бірнеше күн ішінде интернет-пайдаланушыларға 

қатысты 50-ге жуық алаяқтық анықталды.

ЖЕДЕЛ АЛДЫН АЛУ

П р е з и д е н т  Қ .  Т о қ а е в  2 0 1 9 
жылғы 2 қыркүйектегі Қазақстан 
халқына Жолдауында мемлекет-

тік органдардың қызметкерлері 
халықпен тығыз қарым-қатынас 
жасап, халыққа барынша жақын 

болуы және олардың өтініштері 
қабылданып, тез арада оған заңды 
шешім қабылдану қажеттігін атап 
өтті.

Осы орайда,  6  қараша күні 
Шымкент қаласы Полиция депар-
таментінің бастығы, полиция 
полковнигі  Е.  Жұмаханбетов 
жоғарыда аталған елді мекен-
дердің тұрғындарымен кездесіп, 
олардың тарапынан қойылған 
сұрақтарды кең көлемде талқы-
лады.

Ш ы м к е н т  қ а л а с ы н ы ң  б а с 
полицейі есігінің әрқашан ашық, 
қабылдауға дайын екенін, тұрғын-
дардың қандай да бір мазалап 
жүрген сұрақтары немесе мәселе-
лері болса, міндетті түрде бірлесіп, 
ақылдасып шешімін табатынын 
айтты. 

Шымкент қаласының 
ПД баспасөз қызметі

Тұрғындар назын тыңдады

Шымкент қаласы Полиция департаментінің бастығы, полиция 
полковнигі Е. Жұмаханбетов Бадам-1, Бадам-2 және Ворошиловка елді 
мекендерінің тұрғындарымен кездесті.

КЕЗДЕСУ

Департамент бастығы қоғамдық 
кеңес аясында 19 жыл іздеуде 
жүрген қылмыскерді ұстау тура-
лы әңгімелеп берді. Оны Бельгия 
аумағында ұстаған.

2000 жылдың 8 сәуірінде таңғы 
сағат 09.00-ге жуық Арқалық 
қаласы ПБ кезекші бөліміне 31 
жастағы әйел хабарласып, 8 сәуір-
ге қараған түні өзінің пәтерінде 
кәмелетке толмаған 11 жасар 
ұлының, 20 және 19 жастағы 
екі сіңілісінің мәйітін тапқанын 
айтқан.

Аталған факт бойынша ҚК 
99-бабының 2-бөлігімен қарасты-
рылған аса ауыр қылмыс белгілері 
бойынша қылмыстық іс тіркелді. 
Сондай-ақ, пәтерден 1 243 053 
теңге және 2 500 АҚШ доллары 
көлемінде ақша ұрланған.

Дереу жүргізілген жедел-ізде-
стіру іс-шараларының нәтижесінде 
осы аса ауыр қылмысты жасағаны 

үшін күдікті үш адам анықталды: 
Біреуі – 18 жастағы қала тұрғыны 
2000 жылдың 19 сәуірінде ұсталып, 
осы қылмысты жасағаны үшін 15 
жылға бас бостандығынан айы-
рылған. Ал 20 және 21 жастағы 
екі күдікті қылмыстан соң бой 
тасалап үлгерген. Екеуі де Арқалық 
қаласының тұрғындары. Бұрын 
сотталмаған. Оларды мемлекетара-
лық, кейін халықаралық іздестіру 
жарияланды.

Іздеуде жүрген 20 жасар күдікті 
РФ аумағында болған Ресей аза-
матының төлқұжатын басқа атпен 
заңсыз сатып алып, кейін Тверь 
облысында болған, жеке мәлімет-
терін өзгерткен. ЖІШ кешенін 
өткізу барысында Қостанай облы-
сы ПД КПБ қызметкерлері 2016 
жылдың мамыр айында Тверь 
облысының аумағына қызметтік 
іссапарға барып, Западная Двина 
қаласында күдіктіні қолға түсіріп, 

8  жылға  бас  бостандығынан 
айырды.

Ал 2001 жылдан бері іздеуде жүр-
ген екінші күдікті РФ аумағында 
сол ел азаматының төлқұжатын 
Шешен Республикасының атына 
заңсыз сатып алған.

Одан әрі ол 14.05.2005 жылы 
Самара облысының аумағында 
қарақшылық шабуыл жасап, тағы 
да іздеу салынады, бұл жолы феде-
ралды іздеу жарияланған.

Қ о с т а н а й  о б л ы с ы  П Д  К П Б 
қызметкерлері ЖІШ жүргізу 
барысында оның «босқын» мәр-
тебесінің жалған құжаттарымен 
Бельгия аумағында жасырынып 
жүргенін анықтайды. Сондай-ақ, 
сол жақта туыстары болған.

2019 жылы 15 қазанда облыс-
тық КҚПД қызметкерлері ІІМ 
«Интерпол» ҰОБ қызметкер-
лерімен бірлесіп, дактилоскопия-
лық есепке алу бойынша тексеру 
нәтижесінде ұсталған. Қазіргі 
уақытта ол қамауда, экстрадиция-
лау мәселесі шешілуде.

Қостанай облысының 
ПД баспасөз қызметі

19 жылдан кейін ұсталды
ҚЫЛМЫСҚА – ҚЫЛБҰРАУ 

2000 жылы Арқалық қаласында үш жасөспірімді өлтірген 
қылмыскер Бельгияда ұсталды. Бұл туралы Қостанай облысы 
Полиция департаментінің бастығы, полиция генерал-майоры Бекет 
Аймағамбетов айтты. 

Бұл туралы азаматтарды жеке 
қабылдау барысында шағымда-
нушыларға полиция ведомство-
сының басшысы, полиция гене-
рал-майоры Арманбек Баймурзин 
хабарлады. 6 қарашада Полиция 
департаменті бастығының кезекті 
қабылдауына 5 адам жазылды. 
Облыс тұрғындарының сұрақтары 
әртүрлі болғанымен, барлығы да 
полиция тарапынан қолдау табуға, 
білікті көмек алуға үмітті. 

А т а п  а й т с а қ ,  2 0 1 8  ж ы л ы 
Көкшетау қаласының екі тұрғы-
ны «қаржылық пирамидаға» 
тартқан алаяқтардың құрбаны 

болған. Сенімге кірген алаяқтар 
«WhatsApp» мессенджері арқылы 
бірнеше топ құрып, қомақты табыс 
табуға сөз бере отырып, тұрғын-
дарды аталған жобаға ақша салуға 
шақырған. Алайда, азаматтар талап 
етілген ақша сомасын салғанымен, 
бүгінгі күнге дейін ешқандай ақша 
қаражатын ала алмай жүр. Ал 
«пирамиданың» негізін қалаған 
әйел көршілес мемлекетте жүр. 
Алаяқтың құрығына түсінген 
ж ә б і р л е н у ш і л е р  п о л и ц и я ғ а 
шағымданған. 

Олардың шағымдарын тыңдаған 
Арманбек Баймурзин қылмыстық 

істі тергеу мақсатында арнайы 
тергеу тобының құрылғанын және 
тергеу барысын ведомство басшы-
сы өзінің жеке бақылауына алға-
нын айтты. Сондай-ақ, Полиция 
департаменті бастығының сөзінен 
тергеушілердің қолданыстағы 
заңнамаға сәйкес қажетті іс-ша-
ралар кешенін жүргізіп жатқаны 
байқалады. Сонымен қатар, жәбір-
ленушілер істің тергелу барысы 
мен қолданылып жатқан шаралар 
туралы біліп отыра алады. 

Жеке қабылдау кезінде азамат-
тардан тергеу қызметіне, Өзіндік 
қауіпсіздік басқармасына, кадр 
саясатына қатысты да сұрақтар 
түсіп жатты. 

П о л и ц и я  д е п а р т а м е н т і н і ң 
бастығы, полиция генерал-майоры 
Арманбек Баймурзин келіп түскен 
әрбір шағым жан-жақты талдауды 
және олар бойынша заңнамаға 
негізделген дұрыс шешім қабыл-
дауды талап ететінін айтты.

Азаматтар жеке қабылдауға 
келген кезде білікті көмек алуға, 
ә к і м ш і л і к  ж ә н е  қ ы л м ы с т ы қ 
істерді тергеу кезінде туындаған 
мәселелерін шешуге үміттенеді. 
Ал, оларды тыңдап, дұрыс шешім 
қабылдау, құқықтық көмек көр-
сету – тұрғындардың полицияға 
деген сенім деңгейін жоғарылату-
ға мүмкіндік береді. 

Ақмола облысының 
ПД баспасөз қызметі

Құқықтық көмек сенімді арттырады
Облыстық Полиция департаментінде қаржылық пирамида құру 

фактісі бойынша қылмыстық істі тергеу және күдікті тұлғаны 
ұстау мақсатында арнайы тергеу тобы құрылды.   

ҚАБЫЛДАУ

Синтетикалық есірткі өндірісін 
жергілікті тұрғын өз үйінде 
ұйымдастырған.  Ол есірткі 
затының концентратын сатып 
алған, шөптермен араластырып, 
оны дайындаған, доза бойынша 
жинақтаған.

Күдіктінің пәтерін тінту кезінде 
«спайсты» өндіруге арналған 
негізгі  белсенді компоненті 
– этил спирті концентраты 
табылды және тәркіленді, бұл 
дәрілік затты дайындау үшін 
контейнер ретінде қолданы-
латын полимерлі бес литрлік 
бөтелкелер және синтетикалық 
каннабиноид табылды. Сондай-
ақ, электронды таразы, 900 мың 
теңге көлеміндегі ақша табылды. 
Жедел қызметкерлер қағазға 
орап жинақтаған «спайстың» 
бірреттік 450 дозасын тәркіледі.

Ұсталған азамат тінту кезінде 
есірткіні өзі үшін жасайтынын, 
сонымен қатар, «спайсты» күн 
сайын 13-15 дозадан қолдана-
тындығын сылтау етпек болды. 
Алайда, жедел қызметкерлер 
есірткі зертханасын ұйымдасты-
рушының қылмыстық жолмен 
алған тауарларын өз ауылында 
және жақын маңдағы елді мекен-
дердің тұрғындарына сатқан-
дығын анықтады.

Қазіргі уақытта ер адам қамау-
ға алынды. Оған Қылмыстық 
кодекстің 297-бабының 3-бөлігі 
(Есірткі, психотроптық заттарды 
сол тектестерді өткізу мақсатын-

да заңсыз дайындау, қайта өңдеу, 
иемдену, сақтау, тасымалдау, 
жөнелту не өткізу) бойынша 
айып тағылды.

Есірткі қылмысына қарсы іс-қи-
мыл департаментінің басқарма 
бастығы Қанат Нұранов түсін-
діргендей, жыл басынан бері 
синтетика айналымы бойынша 
262 қылмыс анықталды. 9 келі 
есірткі заттары тәркіленді, 85 
азамат ұсталды. Бұл шамамен 25 
мың бірреттік доза, оның жалпы 
құны қара нарықта 80 миллион 
теңгеден асады.

Бұған осы жылдың шілдесінде 
заңнамаға енгізілген түзетулер 
нәтижесінде қол жеткізілді, 
с е б е б і  е с і р т к і н і ң  б а р л ы қ 
белгілі түрлері дәрі-дәрмек-
тердің бақыланатын тізіміне 
қосылды.

Өткен жылы ішкі істер орган-
дары синтетикалық есірткі айна-
лымы бойынша 138 қылмысты 
тергеді. Ал биыл 10 айдың ішінде 
полиция 1878 есірткі қылмысын, 
1118 маркетинг фактісін және 323 
есірткіні аса ірі көлемде сақтау 
фактісін анықтады.

19,4 тонна түрлі есірткі, оның 
ішінде 19 келі героин, 370 келі 
гашиш және 9 келі синтетикалық 
есірткі тәркіленді. 5 ұйымдасқан 
қылмыстық топтың қызметі 
жойылды. 5 «көшбасшысы» мен 
олардың 32 қатысушысы жауап-
қа тартылды.

ІІМ баспасөз қызметі

Синтетикалық есірткі 
зертханасы жойылды

Солтүстік Қазақстан облысында, қала маңындағы елді мекен-
де «спайс» деп аталатын синтетикалық препараттар шығаратын 
және оларды сатуға дайындаған зертхана анықталды.

АЙМАҚ

15 қарашаға дейін созылатын 
шарада бейбіт уақытта ерлік 
істер жасаған полиция, төтен-
ше жағдайлар бөліністерінің, 
қылмыстық атқару жүйесінің 
қызметкерлері және Ұлттық 
ұланның әскери қызметшілері 
көпшілікке насихатталмақ.

«Нұр Отан» партиясының 
Ақтөбе филиалының конфе-
ренц-залында жергілікті атқа-
рушы, құқық қорғау органдары-
ның және күштік құрылымдар-
дың бірінші басшыларының 
қатысуымен «Ерлік – елге мұра, 
ұрпаққа – үлгі!» атты дөңгелек 
үстел өткізілетін болады.

Сонымен қатар, іс-шаралар 
жоспарының аясында Ақтөбе 
облысының Алға, Хромтау және 
Темір аудандарында жергілікті 
атқарушы органдардың басшы-
ларымен, халық арасындағы 
белсенділер, құрметті азаматтар, 
ардагерлер мен жастар, бұқа-
ралық ақпарат құралдарының 
өкілдері, сондай-ақ, аудандық 
полиция бөлімдерінің жеке 

құрамымен кездесу және кон-
церттік бағдарламалар ұйым-
дастырылады.

«Қазіргі заман қаһарманы» 
атты жыл сайынғы республика-
лық акциясын өткізудің мақсатын 
түсіндіру үшін аталған аудандар 
мен облыс орталығында жалпы 
білім беретін орта мектептердің, 
оның ішінде, Ақтөбе қаласын-
дағы «Назарбаев интеллектуалды 
мектебінің», Қ. Жұбанов атын-
дағы Ақтөбе өңірлік мемлекеттік 
университетінің оқушылары 
және ұстаздарымен кездесулер 
өтеді.

Р е с п у б л и к а л ы қ  а к ц и я н ы 
қорытындылау және Ішкі істер 
министрінің атынан қызмет-
к е р л е р г е  м а р а п а т т а у л а р д ы 
салтанатты түрде табыстау 
рәсімі «Өнер орталығының» 
к о н ц е р т т і к  з а л ы н д а  ө т е т і н 
болады. Шара соңы тақырып-
тық концерттік бағдарламамен 
жалғасады.

Ақтөбе облысының 
ПД баспасөз қызметі

Қаһармандар – 
халық арасында

Полиция қызметкерлерінің бойында азаматтық-құқықтық 
көзқарас, қазақстандық патриотизм, Антқа және қызметтік борышқа 
берілгендікті қалыптастыру және ішкі істер органдарының имиджін 
арттыру мақсатында кеше Ақтөбе қаласында дәстүрге айналған 
«Қазіргі заман қаһарманы» республикалық акциясы басталды.

АКЦИЯ

Бауыржан 
БЕРІКҰЛЫ

Тақырыпты айқайлатып қою 
ғадетімізде жоқ еді. Бірақ, айқайла-
мақ түгілі, шыңғырсақ та шындық 
осы. Өзге елдерде көліктің көбеюі-
нен келіп-кетер қауіп жоқ шығар, 
ал бізде жағдай мүлдем басқаша. 
Жыл сайын елімізде жол-көлік 
оқиғаларынан 3 мыңнан астам 
адам қаза болады екен. Сөзіміз 
құрғақ шықпасын, салыстыру 
үшін фактілерді мысалға алсақ, 
2002-2012 жылдар аралығында 
Қазақстанда жол апатынан 32 
000 адам көз жұмған. 2012 жылы 
Қазақстанда көлік апатынан 2 
мың 400 адам, ал 2013 жылы 3 мың 
233 адам қаза тапқан. Жыл сайын 
осыншама адамымыздан айы-
рылып отырсақ, еліміздің ертеңі 
не болмақ? 

Ж о л  а п а т ы н ы ң  ж и і л е у і н е 
автокөліктер санының артуы 
да әсер етпей қоймайтыны бел-
гілі... Егер 2007 жылы еліміздегі 
автокөлік саны 2 млн 671 мың 
болса, 2013 жылы олардың саны 
4 миллионнан асып кеткен. 2011 
жылы Қазақстандағы жеңіл көлік 
тізгіндегендер саны 3 жарым млн-
нан асса, 2016 жылы 6 млн-нан 
бір-ақ асып түскен. Яғни, жыл 
сайынғы қарқын одан сайын артып 
бара жатқаны және бар. 

«Ат – ер қанаты» дегендей, 
темір тұлпарды тізгіндеуді кім жек 
көруші еді?! Дегенмен де, рөлге ие 
бола алмай, елге зияның тигеннің 
несі керемет? Көлік көбейген 
сайын, өлік көбейе бермек пе сон-
да?! Бұл дегеніңіз – Қазақстанда 
«Боинг» ұшағы әр жыл сайын 10 
рет көктен құлап, апатқа ұшырап 
отырғанмен бірдей деген сөз! Көз 
алдыңызға елестетіңізші, сұмдық 
сурет көрінбей ме?

Ал «Егемен Қазақстан» газетінде 
Ш. Жылқыбаеваның «Жол-көлік 
о қ и ғ а с ы н  а з а й т у д а ғ ы  ш е т е л 
тәжірибесі» атты мақаласындағы: 
«Республика жолдарында қаза 
тапқандар санының өскені сонша, 
Сирия мен Ауғанстандағы соғыс-
та мерт болғандармен теңесуге 
жақын екенін айтады мамандар», 
– деген сөзі тіпті дене түршіктіріп 
жіберердей.

Шынында да, Ауған һәм Сирия 
с о ғ ы с ы н д а  қ а н ш а  а д а м  қ а з а 
болғаны туралы ақпарат көздері-
не үңілгенде, оған әбден көзіміз 
жете түскендей болды.  1989 
жылы «Правда» газетінде Ауған 

соғысында қаза тапқан Кеңес 
әскерлерінің саны жарияланған. 
Онда 13 833 адам деп көрсетілген. 
Ал кейбір деректерде хабар-
ошарсыз кеткендер, Мемлекеттік 
қауіпсіздік комитетінен жіберіл-
ген офицерлер, Ішкі істер мини-
стрлігінен барған мамандардың 
қаза тапқандарын қосқанда, бұл 
көрсеткіш 14 427 адамға жетеді. 
Бүгінгі таңда сегіз жылдан бері 
соғыс ошағына айналған Сирияда 
былтырғы есеп бойынша 353 935 
адам ажал құшқан... 

2002-2012 жылдар аралығында 
Қазақстанда жол-көлік апатта-
рынан 160 000-нан астам адам 
әртүрлі деңгейде жарақат алса, 
Ауған соғысында КСРО әскерінің 
5 3  7 5 3  ә с к е р і  ж а р а л а н ғ а н . 
Қазақстандағы шұрық-тесік һәм 
сапасыз салынған жолдар мен 
қауіпсіздікті сақтамайтын жүр-
гізушілердің кесірінен болатын 
апаттардың салдары қанды қырғын 
соғыстан да асып түсіп отырған 
жоқ па?!

Осының бәріне кімдер кінәлі? 
Сапасыз салынған жол ма, арқасы 
қозған жүргізуші ме? Жол-көлік 
оқиғасының орын алуына негізі 
факторлар – жүргізушілердің жол 
ережелерін мұқият сақтамауы, 
желмен жарысқан «шумахер-
лердің» жылдамдықты шамадан 
тыс асыруы, ішімдік ішіп, есірткі 
қолданып рөлге отыруы және жаяу 
жүргіншілердің рұқсат етілмеген 
жерден өтуі.

Тұңғыш Президент Н. Назарбаев 
кезінде: «Мас күйінде рөлге отыр-
ған жүргізуші – қылмыскер. Оны 
біздің заңымыз бойынша ең қатаң 
жазаға тарту қажет. Немесе ол 
заңдарды күшейту керек. Қаншама 
адам қайтыс болып жатыр, бұл 
сұмдық қой. Біз бір жағынан 
халықты емдеп, олардың өмір 
сүру ұзақтығын арттырып жатсақ, 
екінші жағынан республика жол-
дарында өлтіріп алып жатырмыз. 
Бұған назар аудару қажет», – деп 
қабақ шытқан болатын. Солай бола 
тұра, әлі күнге дейін жол-көлік 
апаты еш азаймай тұр. 

Осы жайттарды ескере келе 
П р е з и д е н т  Қ а с ы м - Ж о м а р т 
Тоқаев еліміздің жолдарындағы 
жағдайдың алаңдаушылық туды-
ратынын атап өткен еді және мас 
күйде автокөлік жүргізгені үшін 
жазаны қатаңдату қажеттілігіне 
де ерекше назар аударды. Енді 
Мемлекет басшысының тапсырма-
сына сәйкес Ішкі істер министрлігі 
осындай құқық бұзушылықтар 

үшін қылмыстық және әкімшілік 
жауапкершілікті күшейту жөнінде 
ұсыныстармен бастама көтеруде.

Осыған орай: «Бейбіт өмірде мас 
күйінде көлік басқарған жауапсыз 
жүргізушілер кінәсінен жолдарда 
адамдар қаза тауып жатыр.  Оларды 
ақтауға болмайды. Сондықтан 
осындай заң бұзушылықтар мен 
қылмыстар үшін олардың салдары-
ның ауырлығына теңбе-тең жаза 
болуы тиіс», – деді ІІМ қызмет 
басшыларымен өткізген кеңесінде 
министр, полиция генерал-лейте-
нанты Ерлан Тұрғымбаев. 

Жыл басынан бері полиция 
қызметкерлері мас күйде көлік 
жүргізген 22 мыңнан астам жүр-
гізушіні анықтады. Олардың 17 
мыңнан астамы автокөлікті басқа-
ру құқығынан айыру түріндегі 
әкімшілік жауапкершілікке тар-
тылған. Жүргізушілік құқығынан 
айырылған әрі мас күйде болған 
1 878 адам қылмыстық жауапкер-
шілікке тартылды. 

Еліміздің түкпір-түкпірінде 
жоғарыдағы қорқынышты стати-
стикалық көрсеткішті төмендету 
мақсатында ІІМ түрлі шараларды 
қолға алып келеді. Мысалы: «Біз 
қауіпсіз жолды таңдаймыз!», 
«Абайлаңыз: балалар!» атты акция-
лар өткізіліп тұрады. Полицейлер 
апатқа ұшыраған көліктерді қала 
көшелерімен алып өтіп, мас күйін-
де көлік жүргізудің салдары қан-
дай болатындығын жұртшылыққа 
түсіндіреді және де акция бары-
сында жол сақшылары көлік жүр-
гізушілеріне сақтыққа үндейтін 
арнайы парақшалар таратады. 
Әрине, мұның бәрі де құптарлық іс. 
Алайда, статистика көрсетіп отыр-
ғандай, қолданыстағы әкімшілік 
жазалар жүргізушілердің тәртібіне 
көп әсер етпейтінін және ЖКО 
санының төмендемей отырғанын 
байқатады.

Мас күйде көлік жүргізгені үшін 
жазаны қатаңдату туралы бастама 
барлық жол қозғалысына қаты-
сушылардың: жүргізушілердің де, 
жолаушылардың да, сондай-ақ, 
жаяу жүргіншілердің де қауіпсізді-
гін қамтамасыз етуге мүмкіндік 
береді. Қазіргі уақытта аталмыш 
мәселеге мүдделі мемлекеттік 
органдармен, депутаттық кор-
пуспен, жұртшылықпен кеңінен 
келісілетін нақты ұсыныстар 
п ы с ы қ т а л ы п  ж а т ы р .  З а ң ғ а 
енгізілетін сол өзгерістер әзір 
болғасын, ол алдағы уақытта 
Мәжілістің жұмыс тобында қара-
лады. Ал көлік басқару куәлігі бол-
маса да, қайта рөлге отыратындар 
бұдан былай қазіргіден 5 есе көп 
айыппұл төлейді. Себебі, мұндай 
азаматтар тым көбейіп барады. 
Заңсыз әрекет үшін төленетін 
айыппұл көлемі енді 50 айлық 
есептік көрсеткішке жеткізіледі. 

Б ұ л  т у р а л ы  П а р л а м е н т 
Мәжілісінің депутаты Қанат 
Мусин: 

– Жыл сайын арнайы куәлігінен 
айырылса да, қайта көлікке заңсыз 
отыратын 20 мың дерек тіркеледі. 
Заңды күшейтуіміз керек. Қазір 
осындай құқық бұзушылық үшін 
10 айлық есептік көрсеткішке 
дейін айыппұл салынады. Енді оны 
50-ге көбейту керек. Сондай-ақ, 
куәлігінен айырылған азаматқа 
өз көлігін тізгіндеуге берген адам 
да жазаға тартылады. Ол енді 
70 айлық есептік көрсеткішке 
дейін айыппұл төлейтін болады, – 
деді. 

Мәжіліс депутаттары ұсынып 
отырған өзгертулер жуық арада 
өтетін жалпы отырыста қаралады. 
Оларды төменгі палата өкілдері 
бірауыздан бек мақұлдауы мүмкін. 
Себебі, Президент таяуда ғана 
осы саладағы заңдарды жетіл-
діруге, әсіресе, мас күйінде көлік 

басқарғандарға қатаң жаза қолда-
ну жөнінде тапсырма берді. Ішкі 
істер министрлігінің мәліметтері 
бойынша былтыр елде автокөлікті 
мас күйінде басқаруға қатысты 25 
мың дерек тіркелген. 

– Аталған сөзгертулер алдағы 
у а қ ы т т а  Ә к і м ш і л і к  қ ұ қ ы қ 
бұзушылық туралы кодекске 
енгізіледі. Жыл басынан бері 
жол-көлік оқиғаларында 1552 
адам көз жұмды. 11 500 апат 
тіркелді. Бұрынғы жылдармен 
салыстырғанда құрбандардың 
саны көп. Әсіресе, кейбір халықа-
ралық және қаларалық тас жол-
дар қауіпті болып тұр. Соңғы 5 
жылдан бері жол бойында 5 мың 
адам қайтыс болған. Қайғылы 
оқиғаларға көлік жүргізушілері 
ғана емес,  кейде жолдардың 
жай-күйі де себеп болып жатады. 
Сондықтан Ішкі істер министрлі-
гінің инфрақұрылымға жауапты 
мекемелерді әкімшілік жазаға 
тартуы бекер емес. Бұл да адам 
өлімі деректерін төмендетуге сеп 
болуы тиіс, – деп тұжырымдайды 
депутат.

Тоқсан ауыз сөздің тобықтай 
түйіні – жол-көлік оқиғаларының 
алдын алу тек ІІМ-нің жұмысы 
емес. Бұл – жұрт болып жұмылып, 
қоғам болып бірігіп атқаратын іс. 
Бүгінгі күні балалар түгілі, үлкен-
дердің өзі жолда «екі шоқып, бір 
қарамаса» болмайды. Тіпті бағдар-
шам көзі жасылға жанып тұрса 
да, жан-жағыңызды жіті шолып 
барып өткеніңіз жөн, әйтпегенде 
«әпербақандар» айдаған темір 
тұлпардың табанында тапталып 
кетуіңіз мүмкін. 

Қатаңдатылған заң күшіне 
енген соң да, абай болғанымыз 
жөн.  Темір тұлпар – бөтен-
дікі ,  ал  тағдыр – өзіңіздікі . 
«Сақтанғанды – сақтайтынын» 
ұмытпайық.

QOǴ AM já ne ZAŃ 

Мас күйде рөлге отыру – қылмыс! 
Қарашаның үшінші жексенбісі – жол апатынан қаза тапқандар-

ды еске алу күні. Елімізде жыл сайын көз жұматын жандардың 
өліміне әсер ететін ең басты фактор – жүрек-қан тамырлары ауру-
лары болса, екінші орында – жол-көлік апаты.

ҚҰҚЫҚ

Жиын 4-6 қараша күндері офи-
церлерді тәрбиелеуде тәжірибесі 
мол Ұлттық ұлан Әскери институ-
тының базасында өтті. Полиция 
департаменті, қылмыстық атқа-
ру жүйесі, төтенше жағдайлар, 

мамандандырылған күзет қызметі 
басқармасының бөлім басшылары 
мен олардың орынбасарлары, бата-
льондар және взвод командирлері, 
дербес бөлімдерінің бастықтары 
қатысты.

«Тәрбие жұмысының дағдыла-
рын меңгеру – басшыға қойы-
латын талаптардың бірі, – дейді 
облыстық ПД бастығының орын-
басары, полиция полковнигі Қапез 
Дәулетбаев. – Ол қарамағындағы 
қызметкерлер үшін әдептіліктің 
жарқын үлгісі болуы, ұжымдағы 
жағдайға баға беріп, түзете білуге, 
тәлімгерлік институты әлеуетін 
сауатты пайдалануы тиіс. Бүгінде 
Солтүстік Қазақстан облысының 
полиция бөліністерінде еңбек 
өтілі бір жылға толмаған 240-қа 
жуық жас маман жұмыс істейді. 
Олардың жетістігі көбінесе, бір-
лескен жұмысты реттей білетін 
тікелей бастықтың қабілетіне 
байланысты».

Сондай-ақ, жиындар кәсіби өсу-
ге негіз болып табылады. Бүгінгі 
орта буын басшылары болашақта 
аға басшы құрамның лауазымына 
ұсынылған кезде тиісті білім дең-
гейі талап етіледі. 

Жиын бағдарламасында дәріс-
т е р м е н  қ а т а р ,  п р а к т и к а л ы қ 
сабақтар да көзделген. Полицейлер 
жұмысында психологиялық шие-
леніспен және күйзеліспен жиі 
ұшырасады. Тікелей басшы теріс 
салдарды бірінші болып анықтап, 
жолын кеседі.

Жиынның тақырыбы да жан-
жақты болды.  Патриоттыққа 
тәрбиелеу, нормативтік-құқықтық 
құжаттарды түсіндіру, заманауи 
жағдайда терроризм мен экстре-
мизмге қарсы күрес жөніндегі ІІО 
қызметі, сыбайлас жемқорлықтың 
алдын алу, сөз сөйлеу мәдени-
еті, отбасылық құндылықтарды 
насихаттау және тағы басқалары 
– орта буын басшысының құзы-
реттілігін қажет етпейтін бірде-бір 
сала жоқ. 

Курс жетекшісі, ІІМ Кадр сая-
саты департаментінің ғылыми 
қызметкері, отставкадағы полиция 
полковнигі Болат Каженов айтып 

кеткендей, жиын 2019-2020 жылда-
ры ІІО реформалау бойынша Жол 
картасы шеңберінде идеологиялық 
және тәрбие жұмысы жоспарын 
жүзеге асыру тәртібінде өткізілуде. 
Жоспар қазақстандық мемлекет-
тілік, тарих, толеранттылық, әдеп 
кодексі және кәсібилік базасында 
кадрларды қалыптастыруды тұспал-
дайтын қазақстандық полицейдің 
стандарты жобасымен үндес. 

Жиын соңында қатысушыларға 
сертификаттар табысталды және 
тәрбие жұмысы жөніндегі әдісте-
мелік құралдар үлестірілді.

Солтүстік Қазақстан облысы – 
осы жиын өткізген Қарағандыдан 
кейінгі екінші аймақ. Министрлік 
І ІО аумақтық бөліністерінің 
басшылық құрамының барлық 
буындарына осындай жұмысты 
одан әрі жалғастыруды жоспарлап 
отыр.
Солтүстік Қазақстан облысының 

ПД баспасөз қызметі 

Полицияның жаңа стандарты жолында
Ұжымдағы проблемалық мәселелерді шешу, полицейдің жаңа 

келбетін қалыптастыру – осы және басқа да өзекті мәселелер 
облыс ішкі істер органдары қызметкерлерінің оқу-әдістемелік 
жиынында қаралды.

ЖИЫН

коллаж Қайсар ЗАКИРАЕВТІКІ

Балтакесті ӨТЕБЕКОВ, 
Түркістан облысы

АҒА БУЫННЫҢ АРМАНЫ
Қай нәрсенің болса да жақсысы 

мен жаманын, ағы мен қарасын, 
м ы н а у  қ а р а м а - қ а й ш ы л ы қ қ а 
құрылған дүниеде салыстыру 
арқылы білесің емес пе? Осындайда 
Түркістанның кешегі тұрмысы көз 
алдыңа келіп, өткенге көз жібересің. 
Темір жол маңайы «Борисовка», 
қазіргі «Тельман» деп аталатын 
аймақ «Қала» делінетін, екі ортада 
қойтастардан қаланған тас жол 
болатын, күні кешеге дейін еке-
уінің арасын жалғайтын жалғыз 
№1 автобус жүріп тұрды. Қазіргі 
«Ремзавод» аймағы «Қырықкепе» 
деп аталып, қоржын тамдары бар 
жұпыны үйлерден құрған еді. 
Осының өзі-ақ тұрмыстың қандай 
болғанын аңғартса керек. Мұны 
жастарға ауық-ауық үлкендердің, 
көнекөздердің еске түсіріп отыруы-
ның артықтығы жоқ. 

Егемендіктің арқасында халық 
тұрмысы күрт өзгеріп, ата-баба-
лары көрмеген сәулетті үйлерде 
бой көтере бастады, қала көше-
лері айнадай жалтыраған асфальт 
көшелерге айналып келеді. Жиын-
тойларын зәулім сарайларда бір 
қауым елді шақырып, мәре-сәре 
болып өткізіп жатады, отыздан 
астам бағытта қоғамдық көлік 
жүреді. Бұрын жалғыз №1 автобус 
мақта терім кезінде жүрмей қалып, 
темір жол бекетіне дейін халық 
жаяу-жалпылап келуші еді.

Иә, бұл тұрмысымыздың қандай 
болғанын көрсететін жәйттердің 
бірі ғана. Осыларды көріп өскен аға 
буын қазіргі тұрмысына мың қайта 
шүкіршілік қылады, «тәубе-тәубе» 
деп қоғамдағы кейбір келеңсіздік-
ке сабыр қылып, әр істің соңы 
жақсы болатынына сенім артады. 
Облыс орталығы Түркістанның 
күннен-күнге құлпырып келе 
жатқанын айтпаса да, халық куә 
болып отыр.

ЫСЫРАП – 
ТҰРМЫСТЫҢ ДЕРТІ
«Әс-сырап» деп аталатын жаман 

әдет туралы Қасиетті Құранда көп 
айтылған. Тіпті харам істердің бірі-
не жатқызады. Қазір осы жаман 
әдет жұқпалы дерттей қоғамды 
жайлап бара жатқан сияқты. Абай 
хәкім айтқандай, «орынсыз бекер 
мал шашпақ» берекелі, ұқыпты тұр-
мысқа апармайтын, жылдап жиған 
дүниесін шашатын, туған-туыс, 
құда-жекжаттардың да берекесін 
кетіретін «қоғамдық дерт» болып 
тұр. 

А д а л  қ а р а ж а т ы н  о с ы л а й 
о ң д ы - с о л д ы ,  ж ө н - ж о с ы қ с ы з 
шашқан отбасының тұрмысы 
қалай оңалады? Мұның соңы ағай-
ынға, банкке қарызға белшесінен 
батуға алып келіп, уайым-қайғыға 
салынады. Кейбірі мал ұрлығы-
на, пәтер ұрлығына, алаяқтыққа 
б а р а д ы ,  а л  қ ы л м ы с  т ү б і  – 
қорлық.

Сонау 90-жылдары Ауғанстаннан, 
Пәкістаннан, Ираннан келген қазақ 

ағайындардың тұрмысы түзеліп, 
қазір байып алған, ешкімнен де 
қарыз алмайды, несиесі де жоқ. 
Себебі, олар адал еңбектің ұяты 
жоқ деп, етік тігеді, сауда-саттық 
істейді, кіші және орта кәсіпкер-
лік қылады, еңбекқор, бір теңге 
тапса, жартысын жаратпай қор 
жинайды, ұқыпшыл, үнемді, ысы-
рап жасамайды. Бір күні осы ағай-
ындармен тілдесіп қалғанда: «Таң 
қаламыз, бір теңге тапса, оған бір 
теңге қосып, орынсыз жаратады 
екен», – деп ренішін білдірген 
еді.

1 9 4 0 - ж ы л д а р ы  С т а л и н н і ң 
бұйрығымен Қазақстанға көшіп 
келген месхеттік түрік ағайын-
дар бұл күнде бай, әр үйде 2-3-тен 
шетелдік «фура» көліктері бар, 
тасымалмен айналысады. Ал біздің 
кейбір жастарымыз «дәлеңдеп» бос 
жүреді де, «оңай олжа» тапқысы 
келеді, ауылдас ағайындарының 
малын ұрлайды. «Жұмысы жоқтық, 
қарыны тоқтық, аздырар адам бала-
сын» дейтін хәкім Абайдың реніші 
осы. «Дәстүрдің озығы бар, тозығы 
бар», – дейді. Заман өзгерді, Кеңес 
үкіметі құлап, тәуелсіздік келді, 
осыны неге сезінбейміз, жаман 
әдеттен неге жиренбейміз?

Ә л е м д е г і  е ң  б а й ,  т ұ р м ы с ы 
дамыған еврей халқы жылына екі 
рет қонаққа барады, екі-ақ рет 
қонақ шақырады, уақыт ысырабын 
жасамайды. «Болмасаң да ұқсап 
бақ, бір ғалымды көрсеңіз», – 
дегендей заманға бейімделуіміз 
керек қой. Бұл салада Жарылқасын 
Әзіретбергенов ағамыз бастаған 
ақсақалдардың «той туралы» баста-
масы құптарлық. Бұл бастамамен 
Түркістанда той түнгі 23:00-ден 
аспайды.

ҚЫЛМЫСҚА ҚАРСЫ ШАРА
Ел Президенті Қасым-Жомарт 

Тоқаев халықтың әл-ауқатын арт-
тырып, тұрмысын түзеуді басты 
назарға алып, барлық деңгейдегі 
әкімдерге, министрліктерге қатаң 
талап қойып отыр. 

Осы мақсатта көпбалалы және 
тұрмысы төмен отбасыларға 
әлеуметтік көмек пен олардың 
несиелерінің бір бөлігін кешіру 
туралы да игі шараларды іске 
асыруда, шағын және орта кәсіп-
керлерге бөлініп жатқан субсидия-
лар мен арзан несиелер де мемле-
кет тарапынан жасалып жатқан 
қамқорлық аясын кеңейте түсетін 
шаралар. Өйткені, тұрмыстағы 
жетіспеушілік – кикілжіңдер мен 
ұрыс-керістің шақыртқысы. Тепсе 
темір үзетін кейбір жігіттердің 
арақ-шарапқа салынуы, нашақор-
л ы қ  т ұ р м ы с т ы қ - о т б а с ы л ы қ 
қылмыстардың артуына себепші 
болатынын мамандар әлдеқашан 
дәлелдеген.

О с ы  м а қ с а т т а  І ш к і  і с т е р 
министрлігінің тапсырмасымен 
Түркістан облысы аумағында өтіп 
тұратын «Тұрмыс» жедел-профи-
лактикалық іс-шарасының маңызы 
зор деуге негіз бар. Іс-шараның 
мақсаты – тұрмыстағы қылмыс-
тық ахуалды оңалту, мас күйде 
жасалатын отбасылық-тұрмыстық 
қатынастардың себебінен болатын 
қылмыстарға жол бермеу. 

Түркістан облысы – 2 миллионға 
жуық халқы бар, әртүрлі ұлт өкіл-
дері тұратын өңір. Облыс көлемінде 
өткен аталған маңызды іс-шараға 
315 жергілікті полиция қызметкері, 
әйелдерді зорлық-зомбылықтан 
қорғау бөлімінің қызметкерлері, 
мемлекеттік органдардың, үкімет-
тік емес ұйымдар мен жұртшылық 
өкілдері қатысты.

«Тұрмыс» профилактикалық 
іс-шарасының ауқымы кең болған-
дықтан, арақ-шараптан туындай-
тын отбасылық-тұрмыстық қыл-
мысқа ғана тоқталуды жөн көрдік. 
Өйткені, тұрмыстағы отбасылық 
қылмыстардың басым бөлігі алко-
гольді ішімдік кесірінен жасалады 
екен. Іс-шара кезінде осындай 45 
қолайсыз отбасы мен 65 маскү-
нем отбасымен профилактикалық 
іс-шара өтті. Дәрігерлер олардың 
әрқайсымен дәрістер, тренингтер 
өткізді. Мамандар арақ-шарап 
түрлері, алкогольдің әсері, ғылымға 
негізделген мағыналы баяндамалар 
оқыды. 

Жуырда өткен осындай шара-
да Түркістан қаласы Полиция 
басқармасының учаскелік полиция 
инспекторы, полиция капитаны 
Нұрболат Нұрышов сияқты көпте-
ген тәртіп сақшылары ерен еңбе-
гімен көзге түсіп, алғысқа бөленді.

Облыста алдағы уақытта да 
қылмыстың алдын алу шаралары 
жалғасын таба бермек.

Тұрмыс пен қылмыс
Иә, тұрмыс ұғымы – ауқымы кең әлеуметтік мәселе. Ал бүгінгі 

тақырыбымыз көне де қасиетті аймақ, құрылғанына бір жылдан енді 
асқан жаңа облыс – Түркістанның тұрмысы мен одан туындайтын 
қылмыс түрлеріне, себеп-салдарына, олардың алдын алу бойынша 
атқарылып жатқан профилактикалық шаралар туралы өрбімек. 

«АДАМДЫ ЗАМАН БИЛЕЙДІ,   
ЗАМАНҒА ЖАМАН КҮЙЛЕЙДІ»

(Абай)

ӨЗЕКТІ

Қазіргі уақытта Ішкі істер мини-
стрлігі мал ұрлығымен күресу 
тиімділігін арттыру бойынша пәр-
менді шаралар қолдануда. 

Жергілікті жерлерде жергілікті 
атқарушы органдар, қоғамдық 
құрылымдар және халықпен тығыз 
ынтымақтастықты көздейтін 2019-
2020 жылдарға арналған Ұрлыққа 
қарсы іс-қимыл ведомстволық 
бағдарламасы іске асырылуда. 

Зеренді ауданы аумағында мал 
ұрлығына қарсы іс-қимыл бой-
ынша шараларды жандандыру 
мақсатында 30 қазан мен 1 қара-
ша  аралығында «Мал ұрысы» 

жедел-профилактикалық іс-шара-
сы өтті. 

Үш күннің нәтижесі бойынша 
124 автокөлік тексерілді, тиісті 
құжатсыз мал және ет өнім-
дерін тасымалдаудың 6 фактісі 
анықталды. ӘҚБтК 460-бабы 1-тар-
мағы, 2-тармақшасы бойынша 6 
әкімшілік хаттама толтырылды, 
сонымен қатар, бұған дейін болған 
1 ірі мал ұрлау қылмысы ашылды. 

Шара кезеңінде Зеренді ауданы, 
Викторовка және Чаглинка аудан-
дық округтерінде халықпен жиын 
өтті. Елді мекендерде әкімдіктің, 
аумақтық АШМ қатысуымен мал 

өсірумен айналысатын шаруа-
шылық басшыларымен жұмыс 
бабындағы кездесу ұйымдасты-
рылды.

Мал шаруашылығымен айналы-
сушылар және мүдделі мемлекет-
тік органдармен кездесуде малды 
ұйымдастыра бағу проблемасы, 
ауыл әкімдіктер ұйымдастырушы 
және бақылаушы болып табыла-
тын «бақташы-мал иесі-әкімдік» 
қағидасымен үшжақты шарт жаса-
су мәселелері талқыланды. 

Кездесуде малдарды таңба-
лау, чиптеу, оның ішінде GPS-
трекерлермен чиптеу шараларын 
жедел енгізу мәселесі қаралды.

Тараптар асыл тұқымды малдар-
ды өсірумен айналысатын үлкен 
шаруашылықтарды күзететін фир-
маларды тарта отырып, іздестіру 

топтары мен қылмыскерлердің 
кетуі мүмкін жолдарында блокбе-
кеттер құру жолдарын талқылады. 

А у м а қ т ы ң  е р е к ш е л і к т е р і н 
және жедел жай-күйді ескере 
отырып,  Ақмола облысының 
Полиция департаменті жергілікті 
атқарушы органдарды, прокурату-
раны, қылмыстық атқару жүйесін, 
ветеринариялық бақылауды және 
мемлекеттік емес ұйымдарды 
тарта отырып, мал ұрлығына қар-
сы іс-қимыл бойынша қосымша 
шаралар әзірледі. 

Жергілікті атқарушы органдар-
дың қолдауымен барлық меншік 
формаларының объектілерін бей-
небақылау жүйесімен жабдықтау 
б о й ы н ш а  ж ұ м ы с  ж а л ғ а с у д а , 
жедел-профилактикалық есепте 
тұрған адамдармен алдын алу және 
түсіндіру жұмыстары жүргізіледі. 

Мал ұрлығының алдын алу және 
оны ашу жұмысының ұйымдасты-
рылуы  Полиция департаментінің 
тұрақты бақылауында.  

Ақмола облысының 
ПД баспасөз қызметі 

GPS-трекер – ұрлыққа қарсы
Жергілікті жерлерде мал ұрлығымен күресудің республикалық 

бағдарламасы іске асырылуда. Ақмолалық полицейлер мүдделі 
мемлекеттік органдар және мал шаруашылығы мамандарымен 
бірлесіп, мал ұрлығының жолын кесу бойынша қосымша шаралар 
қолдануда. 

ЖЕДЕЛ АЛДЫН АЛУ

коллаж Қайсар ЗАКИРАЕВТІКІ

«Біз оқиға туралы Жедел басқару 
орталығына хабарладық. Көмекке 
жақын маңдағы автопатруль эки-
пажы жіберілді. Жар тік болған-

дықтан адамды бірден табу мүмкін 
болмады», – дейді сол күнгі оқиға-
ны суреттеген полиция старшина-
сы Айдарбек Кеншінбаев. 

Биіктігі  30 метр тік жардан 
Нұрлан Қоқабаев пен Қайыр 
Сыздықов төменге қарай түседі. 
Қараңғыда қолшамның көмегімен 
құлаған баланы тауып алады. 
Арқанды пайдалана отыра поли-
цейлер баланы жоғары көтереді. 
Келіп жеткен жедел жәрдем дәрі-
герлері алғашқы көмек көрсетіп, 
жасөспірім ата-анасына табыс 
етілді. Ол өзінің досымен жаға-
да серуендеп жүріп, абайсызда 

жардан құлағаны белгілі болды. 
Абырой болғанда, жақын маңда 
полицейлер кезекшілікте жүрген.  

Б ұ л  б и ы л  ө з е н  ж а ғ а с ы н д а 
болып отырған алғашқы оқиға 
емес. Маусым айында патрульдік 
полиция қызметкерлері суға кете 
жаздаған балықшыны құтқарып 
қалған болатын. Көктемде тәртіп 
сақшылары жардан құлаған қызды 
аман алып қалды. 

Осы орайда, ІІМ тапсырмасы 
б о й ы н ш а  с у  қ о й м а л а р ы н ы ң 
м а ң ы н д а  қ ы з м е т  а т қ а р а т ы н 
патрульдік полицияның барлық 
экипаждары адамдарды құтқаруға 
арналған қажетті құралдармен 
жабдықталды. Осы жолы да қуаты 
күшті  қолшамдар мен арқан көп 
көмегін тигізді. 

Солтүстік Қазақстан облысының 
ПД баспасөз қызметі

Жардан құлаған жасөспірім
Петропавлдың Жеңіс саябағында кезекшілікте жүрген патруль-

дік полиция қызметкерлеріне бір бала жүгіріп келіп, жардан адам 
құлағанын айтып көмек сұрайды. Полицейлер шұғыл жарға жет-
кенімен, бірақ қараңғы түскендіктен іздеу қиынға түседі. 

АЙМАҚ

Талғар ауданының 29 жастағы тұрғыны аудан орталығындағы сауда 
үйіндегі шағын несие беру мекемесіне жасырынып кіріп, ақша ұрлап 
жатқан жерінен ұсталды. Мекеме қызметкерлері шақырусыз келген 
қонақты ұстап, оның қалталарынан ұрланған қаржыны алып жатқан 
бейнежазба әлеуметтік желіде тарады. Оқиға орнына шақырылған 
тәртіп сақшылары ресми деректі тіркеп, күдіктінің кім екенін анықтады.

 «Аталған дерекке қатысты Қылмыстық кодекстің 188-бабына сәйкес 
сотқа дейінгі тергеу амалдары жүргізілуде. Күдікті мекенжайын өзгертпеу 
туралы міндеттемемен босатылды. Оның бұдан өзге қылмыстарға қатысы 
бары анықталуда», – деп атап өтті облыстық ПД баспасөз қызметі.

Алдын ала тергеу барысында күдіктінің бұған дейін де ұрлық жасап, 
қылмыстық жауапкершілікке тартылғаны белгілі болды. Түс мезгілін-
дегі үзілісті пайдаланған ол шағын несие беру мекемесінің кассасынан 
50 мыңнан астам теңгені жымқырып, киімдеріне жасырған.

Полиция таратқан ақпарат бойынша, биыл Алматы облысы аумағында 
өзгенің мүлкін ұрлаудың 5 мыңнан астам дерегі ашылып, 10 миллион 600 
мың теңгеден астам материалдық шығын өндірілген. Оның ішінде, жыл 
басынан бері Талғар ауданында 724 ұрлыққа қатысы бар адам анықта-
лып, қолданыстағы заңнамаға сәйкес жауапкершілікке тартылған.

Алматы облысының ПД баспасөз қызметі

Тал түстегі тонау
Алматы облысының тұрғыны тапа-тал түсте шағын несие беру 

орнынан ақша ұрлау кезінде қолға түсті.

ҚЫЛМЫСҚА – ҚЫЛБҰРАУ 

(Соңы. Басы өткен санда)
Ü таңбасы, яғни «ү» дыбысы. 

Бұл әріп латын әліпбиінің кеңей-
тілген нұсқасында бар. Кейбір 

Еуропа халықтары және түріктер 
қолданады. Егер біз осы таңба-
мен «ү» дыбысын белгілесек, оған 
ешкімнің таласы болмайды деп 
ойлаймыз. 

Мысалдар: bügin, türik, ükimet, 
ürker,  tük ,  süre ,  kürek ,  sümbi le , 
mümkin ,  Dükenbai ,  Ümi t ,  Üsen , 
Külpäsh, Ürimshi, Türkistan.

W таңбасы, яғни дауыссыз «у» 
дыбысы. Ағылшын тілінде және 
өзге де бірқатар тілдерде бұл әріп 
дауыссыз «у» дыбысын береді. 
Дауысты дыбыстың алдында 
және артында «у» келсе, осы 
таңбамен жазылады. Ағылшын 
тілінен мысалдар: Washington, 
world, work, Botswana, new, low, 
town, т.б.

Қазақ тілінде де біз дауысты 
дыбыстың алдында және артында 
келген дауыссыз у дыбысын «w» 
таңбасымен жазғанымыз дұрыс. 

М ы с а л д а р :  w a q y t ,  s h a r w a , 
bawyrsaq, palaw, kerewet, taw, sawmal, 
jwyrda, bwyn, twysqan, kewde, ekew, 
a law,  ba lwan,  Bawyrjan ,  Rawan, 
Atyraw, Aqtaw.

Енді латын негізіндегі қазақ 
әліпбиіне енгізілетін диграфтар-
ды талдайық. Барлығы 5 диграф 
қолданылады. Оның біреуін 
(«ее») біз жоғарыда талдадық. 
Қалған төртеуіне кезек берсек.

Gh диграфы, яғни «ғ» дыбысы. 
Бұл диграф ағылшын сөздерінде 
өте көп кездеседі және әр жерде 
әртүрлі дыбыс берсе, кей сөздер-
де мүлдем оқылмайды. Соның 
ішінде кейбір сөздерде «г» деп 
оқылады. Мысалы, ghost [gəʋst], 
ghetto [getɒʋ], ghastly [gɑ:stlı], т.б.

Әлемдегі басқа да біраз ұлт-
тардың әліпбиінде бұл диграф 
бар және ол көбінесе «ғ» дыбы-
сын береді. Сондай-ақ, 1928-1940 
жылдары Кеңес Одағындағы түр-
кі халықтары қолданған латын 
әліпбиі, яғни яналифте g мен h 
таңбаларының қосындысынан 
жасалған Ƣ әрпі болғаны белгілі 

және ол да «ғ» дыбысын берген 
еді. Мысалы, «Қазақстан» сөзі 
«QazaƢьstan» (Қазағыстан) деп 
жазылды.

Біз «ғ» дыбысын жазу үшін әліп-
биімізге тағы бір таңба қосуды 
артық деп санаймыз. Оның орны-
на көпке түсінікті «gh» диграфын 
пайдалансақ, бұдан ұтарымыз 
көп.

Мысалдар:  taghdyr, gharysh, 
t a g h a m ,  m a g h y n a ,  j a r g h y , 
s a g h y n y s h ,  g h a l a m ,  s o g h y m , 
talgham, shyghys, Qaraghandy, 
Talghar,  Saryaghash, Ghabeet, 
Balghynbek, Qarlyghash.

Ng диграфы, яғни «ң» дыбысы. 
Ағылшын тілін мектепте оқыған 
әрбір адам бұл диграфтың қандай 
дыбыс беретінін жақсы біледі. 
Оны түсіндіріп жатуды артық деп 
санаймыз.

Қазақ тілінің латын негізіндегі 
әліпбиінде де біз «ң» дыбысын 
таңбалауда осы диграфты пай-
далануымыз керек. Бүкіл әлем 
білетін және оқи алатын «ng» 
тұрғанда әліпбиімізге тағы бір 
таңба қоспайық.

Мысалдар:  j angbyr,  qang ta r, 
qalyng, siringke, änggime, tengge, 
tangba, aqqaiyng, Angsar, Mengsuluw, 
Angyraqai, Beijing.

Енді «ng» диграфына байланыс-
ты көпті толғандырған мәселе-
ге тоқталсақ. Қазақ тілінде «н» 
мен «г» әріптері қатар келетін 
бірқатар сөздер бар. Сондай-ақ, 
«н» әрпімен аяқталатын сөздер-
ге барыс септігінің «ге», есім-
шенің «ген», тағы басқа «гі», 
«гіш» секілді жалғау-жұрнақтар 
қосылғанда «н» мен «г» әріптері 
қатар келіп қалады. 

Мысалы, Амангелді,  сенгіш, 
бүгінгі, түнгі, күнгей, әнге, сәнге, 
мінгесу, сөнген, көнген, т.б. Бұл 
жерде қатар тұрған «н» мен «г»-ні 
қалай оқимыз? 

Қазақ тілінде «ілгерінді ықпал» 
және «кейінді ықпал» деген ере-
же бар. Бұл қатар тұрған кейбір 
екі әріпті оқығанда алдыңғы-
сы кейінгісін немесе кейінгісі 
алдыңғысын өзгертіп жіберетін 
заңдылық. Мысалы, «н» әрпінен 

JOBA

Латын негізіндегі қазақ тілі әліпбиінің нұсқасы
Президент Қ. Тоқаев бүгінде қолданысқа енген қазақ тілінің латын 

негізіндегі әліпбиінің кемшіліктері бар екенін айтып, тиісті мекемелерге 
оны қайта қарауды тапсырды. Ертеңгі күні жаңа әліпбиді күнделікті 
пайдаланатын адамдардың бірі болғандықтан, біз де жоба талқысынан 
тыс қалмай, өз нұсқамызды жасап, ұсынуды жөн санадық.

Шара ҚАЖ саласына жаңадан 
келіп қосылған жас қызмет-
керлерін осы департаменттің 
тарихымен таныстыру, тәртіп 
сақшыларының өнегелі жолын 
е с т е  қ а л д ы р у ,  п а т р и о т т ы қ , 
қызметке деген адалдық рухта 
тәрбиелеу мақсатында ұйымдас-
тырылды. Мұражай  қызметкері 
Айдана Тәжиева Қызылорда 

облысының милиция басқарма-
сын Қызылорда облыстық Ішкі 
істер басқармасы болып қайта 
құру жайлы тарихи бұйрығымен 
таныстырудан  бастады. 

Ә р і  қ а р а й  д е п а р т а м е н т 
тарихынан бастап мәдениет, 
спорт саласындағы жетістіктері, 
қызметтік міндеттерін өтеу бары-
сында қайтыс болған қызмет-

керлердің, ішкі істер органдары 
ардагерлерінің өмірінен сыр шер-
тетін экспонаттар, фотостендтер, 
құнды кітаптармен таныстырып 
өтті.

1 3  ж ы л ғ а  ж у ы қ  у а қ ы т 
Қызылорда облыстық Ішкі істер 
б а с қ а р м а с ы н  б а с қ а р ы п ,  4 0 
жыл өмірін осы салаға арнаған 
милиция генерал-майоры Есен 
Демесінұлының қызмет бары-
сында пайдаланған заттары мен 
медальдарын,  нысанды киімін 
көрсетті. 

«Мұражай 2007 жылдан бері 
жұмыс жасап келеді. Қорында 
500-ден аса экспонат бар, оның 
ішінде қылмыскер қолынан қаза 
болған полиция қызметкер-
лері Ғазиз Байтасовқа, Талғат 
Қозыбаевқа арнайы естелік 
бұрышы ашылған. Мұражайға 
көбіне оқушылар, студенттер 
мен жас  қызметкерлер жиі 
келеді, мүмкіндігінше мұражай 
экспонаттары туралы толық 
м а ғ л ұ м а т  б е р е м і з » ,  –  д е д і 
мұражай қызметкері Айдана 
Тәжиева. 

Қызылорда облысы бойынша 
ҚАЖД баспасөз қызметі

Мұражайдағы танымдық шара
Қараша айының 5-і  күні Қызылорда облысы Полиция 

департаментінің мұражайына Қылмыстық атқару жүйесі 
департаментінің жас қызметкерлері танымдық экскурсия жасады.  

ЭКСКУРСИЯ

кейін «г», «ғ» әріптері келсе, 
кейінді ықпал әсерінен, «н» әрпі 
«ң» болып өзгереді. Айталық, 
«алдын» деген сөзге «ғы» жұр-
нағы жалғанғандықтан, біз оны 
«алдыңғы» деп жазып жүрміз. 

Жоғарыда мысалға келтірген 
сөздерде де «кейінді ықпал» 
бар екенін байқау қиын емес. 
Айтып көріңіз: Амаңгелді, сең-

гіш, бүгіңгі, күңгей, міңгесу, 
сөңген деп айтылады. Ендеше біз 
оларды да неге айтылуы бойын-
ша Amanggeldi, senggish, büginggi, 
künggei, minggesüw, sönggen деп 
жазбаймыз? Сонда «ng» дигра-
фына байланысты айтылып жүр-
ген проблемадан құтылар едік. 

Негізі қазақ тілінде «н» мен «г» 
әріптері қатар келетін сөздер көп 
емес, саусақпен санарлық қана. 
Сол бірен-саран сөзге бола бүкіл 
әлем танитын «ng» диграфынан 
бас тартсақ, ол тілімізді дамыту 
емес, артқа шегіндіру болар еді.

Тағы бір айта кетер жайт: ішін-
де «нг» әріптері қатар келген 

шетел сөздері. Мысалы, бри-
финг, митинг, боинг, кёрлинг, 
л и з и н г ,  ш о п п и н г ,  к л и н и н г , 
кастинг, тюнинг, т.б.

Бұлар brifing, miting, boing, 
kiorling, lizing, shopping, klining, 
kasting,  t iuning деп жазыла-
ды. Қазақ тілінде оларды ағыл-
шын тіліндегі түпнұсқасына сай 
«брифиң», «митиң», «киорлиң», 
«лизиң», «шоппиң» деп оқыған 
дұрыс деп есептейміз. 

Ch және Sh диграфтары. Бұлар 
« ч »  ж ә н е  « ш »  д ы б ы с т а р ы н 
беретіндігін білмейтін адам жоқ. 
Сондықтан осы дыбыстар үшін 
де біз жаңа таңба ойлап табам 
деп бас ауыртпауымыз керек.

Қазақ тілінде «с» мен «х» әріп-
тері қатар келетін екі-ақ сөз 
бар: асхана және Асхат. Оларды 
«asqana», «Asqat» деп жазуымыз 
керек. 

Бұған дейінгі  талқылаулар 
кезінде кейбір адамдар пайғам-
бардың есімін «Ishak» деп жазып 
мазақ қылған болатын. Бірақ, 
бұл пайғамбардың аты қазақша 
Ысқақ (Ysqaq) екенін естеріне 
салып қоямыз.

Кириллицадағы ь, ъ, э, ю, я, 
щ, ё, һ таңбалары жаңа нұсқаға 
енгізілген жоқ. Бұлардың ішінен 
ъ, э, щ, һ дыбыстары қазақ сөз-
дерінде мүлдем қолданылмайды. 
Басқа тілден, әсіресе орыс тілі-
нен енген сөздерді бұларсыз да 
жазуға болады. 

Ал «ю» дыбысын «iw» (басқа 
тілден енген сөздерде «iu»), «я» 
(иа, ия) дыбысын «ia», ё дыбы-
сын «io» деп жазамыз.

Мысалдар:  aiw, oiw, kaiuta, 
Niuton, haiwan, soiw, süiw, keiw, 
Iuta, Iupiter, 

Baian, saiahat, qaria, policia, qiar, 
b ia t lon,  daiashy,  a ia law,  Iaseen, 
Iassawee, media, brilliant, Francia, 
Italia, Germania, Älia, Maria.

Tokio, aksioma, million, Lion, 
Kioto, Rio-de-Janeiro, bios.

К е й б і р  с ө з д е р д е  ж і ң і ш -
келік белгісі («ь») жазылмай-
ды. Мысалы: medal, film, lager, 
almanah, Kalkutta, Izrail, Salvador, 
Kioln, Albert.

Кейбір сөздерде «ь» орнына 
«і» әрпі (яғни «и» дыбысы) жазы-
лады: batalion, bulion, minion, 
premiera, т.б. 

QURMETTI 
OQYRMANDAR! 

Sizde rden  b i z  da iyndaghan 
latyn älipbeeining osy nusqasyna 
qatysty syn-eskertpeler, pikirler, 
alyp-qosar usynystar kütemiz. Eger 
usynystaryngyz negizdi bolsa, 
talqylawgha jäne qabyldawgha 
ärdaiym daiarmyz. 

Aghylshyn tili bizding ömirimizge 
dendep enip keledi. Qazir jas bwyn 
bul tildi jaqsy biledi. Söilei almasa 
da, oqyi alatyndar az emes. Ertenggi 
küni halyqtyng teng jartysy, odan äri 
bälkim barlyghy derlik aghylshyn 
tilin biletin künge jetiwimiz ghajap 
emes, Alla jazsa.  

Sonda bizding tilimiz özinshe 
bir bölek älem emes (qazaqtildi 
qazaqtargha ghana kerek), aghylshyn 
tilimen jazywy da, emlesi de uqsas 
bolsa, ol ana tilimizding odan äri 
damywyna, bedelining artywyna 
septigin teegizedi degen oidamyz. 

Özderingizge usynylyp otyrghan 
älipbee nusqasy osy turghydan 
daiyndaldy. 

Söz songynda körneki mysal 
retinde Qazaqstan Respublikasynyng 
Memlekettik Änuranyn (Gimnin) 
janga nusqa boiynsha jasyp körelik.

1. Altyn kün aspany,
Altyn dän dalasy.
Erlikting dastany,
Elime qarashy.

Ejelden er degen
Dangqymyz shyqty ghoi.
Namysyn bermegen
Qazaghym mygty ghoi.

Qaiyrmasy:

Mening elim, mening elim.
Güling bolyp egilemin.
Jyryng bolyp tögilemin, elim,
Tuwghan jerim mening, 
Qazaqstanym.

2. Urpaqqa jol ashqan
Keng baitaq jerim bar.
Birligi jarasqan
Täwelsiz elim bar.

Qarsy alghan waqytty
Mänggilik dosyndai.
Bizding el baqytty,
Bizding el osyndai.

Гүламан ИСМАҒҰЛОВА, 
Орал қаласы

Бисен ауылындағы 10 жылдық 
мектепті аяқтаған соң, ол 1970 
жылы Орал қаласындағы ауыл 
шаруашылық техникумының 
ветеринария факультетіне 1-курс-
қа қабылданып, студент атанған. 
«Студенттер – шат жандар» деп 
әндеткен ағаны 1971 жылдың 
тамыз айында әскер қатарына 
шақырған. Содан ілезде ата-ана, 
бауырымен қоштасып, азаматтық 
борышын өтеуге Приморский 
край өлкесінің Қытаймен шекара-
лас орналасқан Ханкай ауданына 
аттанған. 

К ү р е к т е й  е к і  ж ы л  ә с к е р и 
борышын атқарып, елге оралған 
Қуаныш Нұрхатұлы техникумдағы 
оқуын жалғастырады. 1975 жылы 
техникумды тәмамдап,  бір жыл 
ғана еңбек еткен. 1976 жылдың 
қыркүйек айында Орал қаласы 
Ішкі істер бөлімінің ветерина-
риялық қызметіне шақырылып, 
милиция сержанты шенімен жау-
апты лауазымға орналасқан. 

1980 жылға дейін аталмыш қыз-
метті мінсіз атқарып, сол жылы 
Мәскеу қаласында Олимипиада 
ойындары басталғанда Орал 

қаласынан қоғамдық қауіпсіздікті 
қамтамасыз етуге 30 сақшының 
бірі болып аттанады. Осынау жара-
сымды әңгіме барысында милиция 
майоры спорттың самбо түрімен 
айналысып, замандастарымен 
жаттығу залдарына барғанын 
мақтанышпен айтып берді.

– Ол кезде біз самбодан жаттығу 
үшін «Динамоның» залына бара-
тынбыз. «Динамо» спорт сарайы 
орталық даңғыл мен Рабочая көше-
сінің қиылысында орналасқан. 
Жұмыстан шығып, жарыстарға, 
чемпионаттарға дайындыққа бара-
мыз. Өзім облыстық чемпионат-
тардың барлығына дерлік қатысып, 
намысты қолдан бермедім. 

Жас жігіттердің шыңдалуына 
Павел Спирин есімді жаттықты-
рушының еңбегі зор болатын. 
Павел Афанасьевич жігіттерді 
б о з  к і л е м  ү с т і н д е  а я м а д ы . 
Жаттығуымызға терең мән берді, 
ешкімді бос ұстамады. Соңынан 
нәтижесін көрдік қой. Жеңіске 
ұ м т ы л д ы р ы п ,  н а м ы с ы м ы з д ы 
қайрайтын. Жаттығуда қиналсақ 
та, чемпионаттардан жеңіспен 
оралып жүрдік. Жеңіспен оралсақ, 
қуанды, жеңіліс тапсақ, өкпеледі. 
Бірақ, самбоның техникасына 
баулығаны үшін барлық заман-

дастарым рахметін әлі күнге дейін 
айтып отырады, – дейді кейіп-
керіміз.

Бүгінгі зейнет демалысындағы 
Жексен Қойбағаров,  Мұқаш 
Төреғалиев, Тілек Хамзин, Мұрат 
Тілепов сынды самбошы құрдаста-
рының спорттағы жетістіктерін 
аса мақтанышпен жыр қылып 
баяндап берді. 

Самбошы Қуаныш Еркінәлиевке 
1 9 8 2  ж ы л ы  о ф и ц е р л і к  ш е н 
берілген. Осы жылы Орал қала-
сы Полиция бөлімінің арнайы 
қабылдау орнына кіші лейтенант 
ш е н і м е н  қ а б ы л д а н ғ а н  е к е н . 
Одан әрі ішкі істер органындағы 
қызмет жолы учаскелік полиция 
инспекторы лауазымымен жалға-
сын тапты. 1985-1986 жылдары 
Орал қаласындағы үздік учаскелік 
полиция инспекторы атанып, 
жергілікті әкімшілік тарапынан 
марапатқа ие болған. 1982-1992 
жылдары «Темір жол вокзалы» 
ауданының учаскелік полиция 
инспекторы, 1993-1996 жылдар 
аралығында Жәнібек ауданына 
қарасты Калинин кеңшарының 
учаскелік полиция инспекторы 
лауазымдарын абыройлы атқарып, 
1996 жылдың мамыр айында құр-
метті зейнет демалысына шыққан. 

Осылайша, бүгінгі зейнеткер 
Қуаныш Еркінәлиев ішкі істер 
органдарында 22 жыл қызметін 
мінсіз  атқарып,  42  жасында 
зейнеткерлікке милиция майо-
ры шенімен шыққан спортшы. 
Қуаныш Нұрхатұлы спорттан 
қол үзбейді, күн сайын таңертең 
жүгіріп, кешкілік арнайы спорт 
залдарына барады. Кермеге тар-
тылып, алаңдарда доп қуады. 

– Ішкі істер органдарында 
қызметіміз спортпен байланыста 
болды. Қылмыскерді дереу ұстау, 
көзден таса қылмай қуып жету, 
аяғынан шалып құлату, құрықтау, 
аса ауыр қылмыс жасаған күдік-
тілерді құрықтауда спорттағы 
тактикалар кәдеге асты. Спорттың 
арқасында тентектердің біразын 
тезге салып, бағындырып, биіктер-
ге қол жеткіздім. Спорт – менің 
досым, отбасымда спорттың ден-
саулыққа пайдасы туралы әңгіме-
лерімді жиі айтып отырамын, – 
дейді ардагер аға. 

Спорттың арқасында 
тентектерді тезге салдық

Қуаныш ЕРКІНӘЛИЕВ:
АРДАГЕР

Бөкей ордасы ауданына қарасты Бисен ауылының тумасы Қуаныш 
Еркінәлиев бұл жолы Орал қаласы Полиция басқармасындағы арда-
герлер кеңесіне ертелеу келді. Мақсат – ішкі істер органдарындағы 
қызмет атқарған жылдары туралы және замандастары жөнінде 
әңгімелеп, қарттармен сөйлесу, әңгімелесу еді. 

Күзет құрылымдарымен ынты-
мақтастық жасауға полицейлер 
үлкен мән береді. Олардың кәсі-
би мерекесіне орай полицейлер 
шағын футболдан турнир ұйымдас-
тырып, спорттық сыйлық жасады. 
Турнирге құқықтық тәртіпті қамта-
масыз етуге белсене атсалысатын 
ұйымдардан 8 команда қатысты. 
Олардың жанкүйерлері болуға 
әріптестері де, ішкі істер органда-
рының ардагерлері  де келді.

«Облыстың жеке күзет ұйымда-
ры қол жеткізген көрсеткіштері 
үшін Ішкі істер министрінің және 
облыстық ПД басшылығының 
құқығымен бірнеше рет мара-
патталды, – деді облыстық ПД 
Күзет қызметін бақылау бөлімінің 
бастығы, полиция полковнигі 
Самал Қасенова. – Командалық 
рухты нығайтатын, ұжымдарды 
біріктіретін және ішкі істер орган-
дарымен өзара іс-қимыл жасайтын 
осындай спорттық іс-шараларды 
бұдан әрі тұрақты түрде өткізіп 
тұрамыз деген ойдамыз».

Т а р т ы с т ы  о й ы н д а  б і р і н ш і 
орынды «Тарлан-Сарбаз» ЖШС 
филиалы иеленді. «Барс» және 
«Намыс» арнайы күзет агенттік-
тері екінші, үшінші орындарды 
еншіледі. 

Қалған қатысушыларға «Жеңіске 
деген жігері үшін» құрмет гра-
моталары табысталды. «Үздік 
шабуылдаушы» грамотасын «СА 

«Барс» ЖШС қызметкері Рафхад 
Канапия алды. Жеңімпаз коман-
даның мүшесі Роман Курманбаев 
турнирдің үздік қақпашысы деп 
танылды.  

Солтүстік Қазақстанда бүгін-
де 111 жеке күзет ұйымы бар. 6 
мыңға жуық объект күзетінде 1655 
адам жұмыс істейді. Күн сайын 9 
фирма қала көшелерін патруль-
деуге мобильдік топтар бөледі, 
олар полицейлердің бағдарлары 
бойынша жұмыс істейді.
Солтүстік Қазақстан облысының 

ПД баспасөз қызметі

Күзет ұйымдары арасындағы күрес
Жыл басынан Солтүстік Қазақстан облысы жеке күзет 

ұйымдарының қызметкерлері күзететін объектілерде 22 қылмыстың 
жолы кесіліп, 240 әкімшілік құқық бұзушылық анықталды. 

ШАҒЫН ФУТБОЛ

Жарысты Қостанай облысы 
ПД Кадр саясаты басқармасы-
ның бастығы, полиция полков-
нигі Бағдат Итесов ашып, қаза 
тапқан қызметкерлерді еске 
алуға арналған спорттық іс-ша-
ралар тұрақты негізде өткізіліп 
жатқанын атап өтті.

Полиция департаментінде 
О. Семин, М. Досымханов, 
Б. Қасымовты еске алу тур-
нирлері дәстүрге айналған. 
Алғаш рет ұйымдастырылып 
отырған Ғ. Байтасов турнирі-
не облыстың 14 командасы 
қатысты.

Финалдық бәсекеде Рудный 
қаласы Полиция басқармасы 
мен Қостанай қаласы басқарма-
сының командалары кездесіп, 
тартысты матчта кеншілер 
басым түсті.

Үшінші  орын үшін өткен 
о й ы н д а  Қ о с т а н а й  о б л ы с ы 
П о л и ц и я  д е п а р т а м е н т і н і ң 
құрамасы мен Қостанай қаласы 
Полиция басқармасы бақ сынас-
ты. Қалалық тәртіп сақшылары 
қарсыластарынан басым түсті.

Сонымен қатар, үздік ойыншы-
лар атап өтілді: «Үздік шабуыл-
шы» – Рүстем Мәулетов, Рудный 
қаласы Полиция басқармасының 
қызметкері; «Үздік қорғаушы» 
– Азамат Нұрахметов, Қостанай 
о б л ы с ы  П о л и ц и я  д е п а р т а -
ментінің қызметкері; «Үздік 
қақпашы» – Евгений Лишков, 
Қостанай қаласы Полиция 
басқармасының қызметкері.

Турнир жарыс жеңімпаздарын 
марапаттаумен аяқталды.

Қостанай облысының 
ПД баспасөз қызметі

Байтасов кубогы 
«кеншілерге» бұйырды

Қостанай ауданы Полиция бөлімінің бастамасымен Затобол 
кентіндегі «Астана» спорт кешенінде шағын футболдан поли-
ция қызметкерлері арасында қызметтік міндеттерін орындау 
кезінде қаза тапқан Ғазиз Байтасовты еске алуға арналған тур-
нир өтті.

ФУТБОЛ

Естеріңізге сала кетелік, ел 
чемпионы бір тур бұрын бел-
гілі болған еді. Чемпиондықтан 
басты үміткер «Астана» сырт 
алаңда «Тобылды» 1:0 есебімен 
т і з е  б ү к т і р с е ,  « Қ а й р а т » 
«Ертістен» 0:5 есебімен ойсырай 
жеңілді. Нәтижесінде «Астана» 
алтыншы жыл қатарынан чем-
пиондық тұғырға көтерілді. 

«Астана» өз алаңында соңғы 
турда Павлодардың «Ертісінен» 
0:2 есебімен жеңіліп қалды. Ал 
«Қайрат» Алматыда «Атырауды» 
2:1 есебімен жеңді. Соңғы турда 
үшінші орынға қай команданың 
ие болатындығы анықталды. 
Үздік үштікке іліуге «Ордабасы» 
мен «Тобыл» командалары 
үміткер болды. Нәтижесінде 
« О р д а б а с ы »  ө з  а л а ң ы н д а 
«Таразды» 3:0 есебімен тізе бүк-
тіріп, қола жүлдегер атанды. Ал 
Қостанайда «Тобыл» «Ақтөбені» 
2 : 1  е с е б і м е н  ж е ң г е н і м е н , 
т ө р т і н ш і  о р ы н д ы  қ а н а ғ а т 
тұтты. 

Қ ы з ы л о р д а д а  ж е р г і л і к т і 
«Қайсар» мен Көкшетаудың 
«Оқжетпесі» 1:1 есебіне қанағат 
б і л д і р с е ,  Т а л д ы қ о р ғ а н д а 

« Ж е т і с у »  Қ а р а ғ а н д ы н ы ң 
«Шахтерін» 3:2 есебімен тізе 
бүктірді. 

Бүгінгі күнге дейін Қазақстан 
чемпионатында барлығы тоғыз 
команда алтыннан алқа тақты. 
Бұған дейін елордалық «Астана», 
Павлодардың «Ертіс», Ақтөбенің 
«Ақтөбе» командалары – 5, 
Семейдің «Елім-айы» мен елор-
даның «Жеңіс» командалары 
(кейіннен «Астана-1964») – 3, 
Алматының «Қайраты» мен 
Қарағандының «Шахтері» – 2, 
Қостанайдың «Тобылы» мен 
«Тараз» – 1 мәрте чемпиондық 
тұғырға көтерілді. 

Биыл «Ақтөбе» және «Атырау» 
командалары төменгі топқа 
түсіп қалды.  Алдағы жылы 
олардың орнын бірінші лигада 
жеңімпаздар қатарынан көрін-
ген Петропавлдың «Қызылжар» 
және Ақтаудың «Каспий» клуб-
тары басады. 

Ал Премьер-лигада 10-орынға 
тұрақтаған «Тараз» бен бірінші 
лигада 3-орын алған Оралдың 
«Ақжайығы» қосымша бір жол-
дама үшін 15 және 18 қараша 
күндері тартысқа түседі.

«Астана» – 
алты дүркін чемпион

Өткен сенбіде футболдан Премьер-лига командалары 
арасындағы Қазақстан чемпионаты мәресіне жетті. 

ШАҒЫН ФУТБОЛ

ІІМ Ақпараттандыру және байланыс департаментінің басшылығы мен жеке 
құрамы осы департаменттің инженері, полиция лейтенанты Айтех Гүлнара 
Әлібекқызына анасы

ҮМБЕТБАЕВА Сара Жалғасқызының
қайтыс болуына орай орны толмас қайғысына ортақтасып көңіл айтады.

ІІМ Ақпараттандыру және байланыс департаментінің басшылығы мен жеке 
құрамы осы департаменттің инженері Гузева Ирина Николаевнаға анасы

ГОЛОВА Анна Федоровнаның
қайтыс болуына орай орны толмас қайғысына ортақтасып көңіл айтады.

О. УАҚПАЕВА, 
Қостанай қаласы

Баспасөз қызметінің басты 
мақсаты – ішкі істер органдары 
қызметкерлерінің имиджін көтеру 
және оқу орнының беделін нығай-
ту, бұқаралық ақпарат құралда-
рында академиядағы профессор-
лық-оқытушылық құрамның, жеке 
құрамның қызметтерін жариялау.

Ішкі істер органдарына бола-
шақ қызметкерлерді дайындау, 
қызметтік міндеттерді ойдағыдай 
орындау, мемлекеттік тіл мәрте-
бесін көтеру, кітап оқуды наси-
хаттау, көркем әдебиетке деген 
қызығушылықтарды арттыру мақ-
сатында академияда  баспасөз қыз-
меті «Академия: міндет, абырой, 
ерлік» атты жалпыакадемиялық 
журнал шығарып келеді. 

2015 жылдан бастап шығып 
келе жатқан журналымызда оқу 
ордамызда өткен іс-шаралар, 
күндізгі оқыту факультетінің 
курсанттары қатысқан республи-
калық, облыстық деңгейлердегі 
ғылым, білім, спорт және басқа 
да бағыттар бойынша шаралар 
жарияланады. 

Білім беру саласына елеулі 
өзгерістер енгізіліп, жастардың 
бойында белсенді азаматтық ұста-
нымды, көшбасшылық қасиеттерді 
қалыптастыру басты назарға алы-
нуда. Сонымен қатар, профес-
сорлық-оқытушылық құрамның 
еңбегін қолдау және ынталандыру, 
білім беру жүйесін жетілдіру, өмір 
бойы оқыту мен баршаға білім алу 
үшін жағдайлар жасалуда.

«Академия: міндет, абырой, 
ерлік» журналымыздың редакция 

алқасында Ардагерлер кеңесінің 
мүшелері, Академия басшылығы, 
академияның баспасөз хатшысы 
және курсанттардан құрылған 
баспасөз қызметінің хатшылары 
бар. 60 беттен тұратын басылым 
жарты жыл сайын  99 данадан 
басылып шығады. 

Ұлы ойшыл Аристотель: «Ырғақ 
пен әуенде әрқашан өмір шындығы 
болады. Онда адамдардың қай-
раты мен көркемділігі, ерлігі мен 
байсалдылығы және соларға тән 
барлық қайшылықтар, сонымен 
бірге, адамдардың мінез-құлықта-
ры да бейнеленеді»,  – деген 
болатын. Осы тұста Академияның 
басты мақсаты – курсанттары-
мызды әсемдік әлеміне, мәдениет 
жетістіктерге тарту, тұтас алғанда 
шығармашылық қабілетін дамыту, 
жан-жақты дамыған тұлға ретінде 
тәрбиелеу. Жас ұрпақтың бойына 
ең алдымен – өнер, екінші – тіл, 
үшінші – тарихты сіңіру қажет. 
Осы үшеуін дарыту – оқу орда-
мыздағы профессорлық-оқы-
тушылық құрамының және қыз-
меткерлерінің парызы. 

Полиция қызметінің жүйелі 
жұмыс істеуі – бүгінгі күннің 
басты талабы. Азаматтармен 
ашық-жарқын қарым-қатынас 
жасайтын, адамгершілігі мол, 
парасатты, сыпайы, тартымды, 
қоғамдық тәртіпті  сақтайтын 
қ ы з м е т к е р  б о л у ы  т и і с .  І І М 
Ш. Қабылбаев атындағы Қостанай 
Академиясының күндізгі оқы-
ту факультетінің курсанттары, 
дәлірек айтқанда, болашақ тәртіп 
сақшылары берген анттарына 
берік, туған еліміздің тыныштығы 
мен тәуелсіздігін сақтайтындығы-
на кәміл сенімдіміз. 

Академия тынысының айнасы
АЙМАҚ

ІІМ Шырақбек Қабылбаев атындағы Қостанай Академиясының 
баспасөз қызметі Әділет министрлігі ҚАЖ комитеті төрағасының 
бұйрығы негізінде 2005 жылғы шілде айында құрылған.

Осы жылдың ақпан айында 
Қарағанды қаласының 15-ші 
шағын ауданындағы көпқабатты 
үйде өрт шыққан болатын. Оқиға 
орнына келген кезде тоғыз қабат-
ты ғимараттың жетінші және 
сегізінші қабаттарынан қою түтін 
шығып жатты.

Өрт сөндірушілер бірден бар-
лық пәтерлерді тексере бастады. 
Сегізінші және тоғызыншы 
қабаттардан құтқару қақпағы-
ның көмегімен өрт сөндірушілер 
ересектер мен балаларды сыртқа 
алып шықты.

№7 Өрт сөндіру бөлімінің өрт 
сөндірушісі Бақытжан Сәдуов 
үйдің екінші жағында сегізінші 
қабатта көмек сұрап тұрған бала-
ларды көрді. Бірден автосатыны 
орнату туралы шешім қабыл-
данды. Шындығында, бұл оңай 
емес еді. Жердегі кедергілер 
арнайы өрт сөндіру құрылғыла-
рын орнатуға мүмкіндік бермеді. 
Соған қарамастан жүргізушінің 
жылдамдығы мен жедел әрекет-
терінің арқасында баспалдақ тез 
арада орнатылды.

Кішкентай балаларды көріп, 
үйдің екінші жағында адамдарды 

құтқарумен айналысып жатқан 
өрт сөндірушілерді күтпестен, 
Б а қ ы т ж а н  С ә д у о в  с а т ы м е н 
көтеріліп, 2018 және 2014 жыл-
дары туған екі баланы төменге 
түсірді. Жүргізушінің кәсіби 
әрекетінің арқасында 2 бала 
8-қабаттан жедел құтқарылды. 
Өрт сөндірушілер жалпы саны 
13 адам, оның ішінде 7 баланы 
құтқарды.

Экстремалды жағдайда көр-
сеткен ерлігі және батылдығы 
үшін Бақытжан Сәдуов «Ерлігі 
үшін» медалімен, сонымен қатар, 
Дариға Назарбаеваның және 
Қарағанды қаласы әкімінің алғыс 
хаттарымен марапатталды. 

Бақытжанның кандидатурасы 
«Қазақстанның 100 жаңа есімі» 
жобасына қатысуға жіберілді. 
Қазылар алқасы таңдаған және 
сайтта ең көп дауыс жинаған 
қатысушылар жеңімпаз атанады. 

Дауыс беру 5 қарашадан бастап 
100janaesim.ruh.kz сайтында 
ашылды. 

Әріптесімізге қолдау көрсе-
тейік!

Қарағанды облысы 
ТЖД баспасөз қызметі

ЖОБА

Қарағанды облысы ТЖД Өрт сөндіру және апаттық-құтқару 
жұмыстары қызметінің №7 Өрт сөндіру бөлімі өрт сөндіру 
автокөлігінің жүргізушісі, азаматтық қорғау аға сержанты 
Бақытжан Сәдуов «Қазақстанның 100 жаңа есімі» жобасына 
қатысады!

Құтқарушы – 100 
жаңа есім қатарында

Бүгінде қылмыстарды ашуға 
ықпал ететін ақпараттық техно-
логиялардың  қарқынды дамуына 
қарамастан, қызметтік иттердің 
рөлі бұрынғыша тиімді болып 
отыр. 

Қызметтік иттер күн сайын 
қоғамдық тәртіпті сақтауға және 
қылмыспен күресуге қатысады. 
Кинологтардың төрт аяқты көмек-
шілері иіс арқылы есірткіні және 
жарылғыш затты анықтауға неме-
се адамды табуға көмектеседі. 

К ө к ш е т а у л ы қ  о қ у ш ы л а р д ы 
құқықтық тәртіпті қамтамасыз ету 
бойынша жұмыспен кеңірек таныс-
тыру үшін 6 қарашада полицейлер 
Кинология қызметі орталығында 
экскурсия ұйымдастырды. 

14 орта мектеп оқушылары 
бейресми жағдайда арнайы дай-

ындалған қызметтік иттерді қыл-
мыстардың жолын кесуде және 
ашуда, қылмыскерлерді іздеуде 

және ұстауда пайдаланудың таны-
су курсын өтті. 

Балаларға иттердің есірткі затта-
рын іздеуі және табуы, кедергілер 
жолағын өтуі бойынша көрсетілім-
дер көрсетілді. Төрт аяқты көмек-
шілердің жаттығуы, күнделікті 
жұмысымен танысты. 

Жалпы, қызметтік иттер із кесу, 
есірткі және жарылғыш заттарды 
іздеу, патрульдеу, одорологиялық 
сәйкестендіру бағыты бойынша 
бөлінеді. 2019 жылдың басынан 
қызметтік-іздеу иттерінің көме-
гімен өңір аумағында 510 қыл-
мыс ашылғанын атап өту керек, 
оның ішінде 60 қылмыс есірткі 
заттарының заңсыз айналымымен 
байланысты. 

Ал сарапшы-криминалистер 
орталық жануарларымен бірге 
35-тен аса оң нәтижелі одороло-
гиялық зерттеу өткізді. Қазіргі 
уақытта Полиция департаментінің 
Кинологиялық қызмет орталығын-
да 54 ит бар, оның 31-і сонда тұра-
ды, ал 23-і  ведомствоның аумақтық 
құрылымдарында қызмет етеді. 

Ақмола облысының 
ПД баспасөз қызметі 

Кинологтардың 
жұмысымен танысты

ЭКСКУРСИЯ

«Мектептен тыс білімді ұйымдастыру – оқушылардың бос уақытын 
пайдалы іспен толықтырып, «көшенің» әсерінен қорғаудың тамаша 
тәсілі» деп санайды ақмолалық полицейлер.

Динара ЖҰМАҒҰЛ, 
Солтүстік Қазақстан облысы

3-жасақтағы жазасын өтеуші 
Л.  Гречишникова шығарған 
поэтикалық ертегі сахналанды. 
Сотталғандар түрлі-түсті деко-
рациялар, қажетті реквизит 
дайындады. 

Спектакльдің артында ерте-
гі кейіпкерлерінің махаббат 
тарихын баяндайтын автор-
дың шынайы дауысы естіледі. 
Қайырымдылық пен зұлымдық, 
адалдық пен арамдық, махаббат 
пен сұлулық тақырыбы кеңінен 
ашылды. 

Көрермендер кейіпкерлерге 
к ө ң і л  б ө л і п ,  п ь е с а ғ а  қ а т ы -
сушыларды қуана қарсы алды 

және әртістерге өнерлері үшін 
алғыс айтты. Сотталғандардың 
шығармашылық қабілеттерін 
дамыту, олардың руханиятқа, 
эстетикаға, әдемі әлемге деген 
ұмтылысын облыстық ҚАЖД 
ЕС-164/6 мекемесі әкімшілігі 
қолдайды, өйткені бұл олар-
дың тәрбиесіне ықпал етеді. 
С о т т а л ғ а н  ә й е л д е р  т ә р б и е 
жұмысы бөлімінің мамандары 
тарапынан әрқашан түсіністік 
пен жәрдем табатынын біледі 
және олардың кез келген баста-
масы мүмкіндігінше қаралады 
және қолдау табады.

Алдағы уақытта қуыршақ теа-
трының қатысушылары тағы 
б і р  қ о й ы л ы м д ы  ж о с п а р л а п 
отыр.

СПЕКТАКЛЬ

Солтүстік Қазақстан облысы бойынша ҚАЖД ЕС-164/6 
мекемесінде ерекше қойылым өтті. Сотталған әйелдердің күшімен 
көрермендер назарына жасақтар дайындаған қуыршақ театрының 
қойылымы көрсетілді. 

Ертегі елінде қонақта


